2 Corintios

Mamabuinore coyuiyebu Pablo bdace i
toivaicOjeiye bdaquede yObocayoca paperayocare
Corinto amicuriimarocavu Jesure ju aipOevare. Pablo
bdacu judiovacacu bacuvacari, Jesus &i yavaiye méne
beori coyuicOjeimu marejaquémavu, COyuCuyw @i
yavaiye méne judiova dmevure, judiova ne ju abe
boje &i coyuiyede. Lucas bacu coyurejaquemavu
Pablo bacui borore Hch 7:57-8:1, 9:1-31, 13:1-
28:31, aru &l cuede Corinto admicuriimaroi
18:1-18.  Javede Pablo bacure toivacaipOecu
bacure toivaicOjenejaquemave  pucayoca @i
paperayocare  TesalOnica  @micuriimarocavure
aru @ mamayoca paperayocare Corinto
dmicuriimarocavure. Pablo bacu coyurejaquemavu
fire toivacaipdeca bécure aipe @i toivacaquiye
baquede diyocare. ToivaicOjenejaquemavu diyocare
dniwju bdcarbre 55 d.C., yObecue @i cucunuiyede,
coyuCuyu Jesus @l ydvaiye méne. Majidivae ne
dapiaiyepe, curejaquemavs Filipos dmicuriimaroi &i
toivaicdjeiyede diyocare (Hch 20:1-2).

Diyocaque Pablo bacu coyurejaquemavu aipe
Jamenijicu “Yope dajara muja boropatenbenajivu
ji jdinore”, @i yoOboque Coyalye bdquede poevare.
Aru coyare]aquemava aipe évacariJesus @i yavaiye
méne beori coyuicdjeimure, bueipdeva borocurivu
ne cue baque boje Corinto dmicuriimaroi Jesure ju
aipdeva j€neboi. Ina bueipdeva borocuriva ubenina
coyare]aquemava ape yavalyede ]umem]lca “Yope
dajard” &l yavaiye jve dmene. Aru “Pablo dmemi

Jesus &1 yavaiye méne beori coyuicdjeimu” ubenina
ari coyurejaquemavs. Diyoca coricai Pablo bacu
Jesure ju aipOevare jicOjenejaquemavu jecubevuva ne
cuvaequede cuve cuvabevure, ne cadatenajiyepe
ayu nare (caps. 8-9).

Pablo @i meaicdjeino Corintocavure

(Hch 18.1)
1 Yu, Pablo, toivaicdjeiva apecure iyoca
paperayocare. MeaicOjeiva muja cojijivaiva

Corinto Aamicuriimarocave Jémenijicul pOevare
aru caive apeva Acaya damicurijobordcavu
Jamenijicui pOevare mare. Jamenijica beori
epeibi yure Jesucristoi ydavaiye méne beori
coyuicOjeimaracacure. Timoteo mare, majecu @i ju
aiye boje Jesure majapedeca, meaicdjeimi mujare.

2Majepacu Jamenijicu, maje jabocu Jesucristom-
aque, mearo dacajacuri mujare bojecubeda &i me
boje. Aru torojuri cure dajacuri mujare madre
carijimevuva.

Maja cadateimara maje fidjiyede
(1Co15.32)

3 Jinajareva mearore Jamenijicure, maje jabocu
Jesucristoi mearore jimure, jipacure mare.
Majepacu Jamenijica cOmaje aroje jdimi majare
cainumua. Aru cadateibi majare cainumua, &l
parure daiye boje majare maje timei.

4 Cainumua maje fdjiyede, majepacu Jamenijicu
parure dari maje Uimei, cadateyube majare, maja-
caplirave maje cadatenajiyepe ayu apevu fajivure.
YoOpe &1 parure daiyepe majare, nopedeca maja
parure daivaebu apevure mare.

> Yope Cristoi urard fdjiye baquepe, nopedeca
maja mare urard Najivabu. Aru yodpe Jamenijicui
wrard cadateiye béquepe ére, nopedeca wrard
cadateyube majare, maje cue boje Jesucristoque
cliinavupe.

6 Nuja fidjivubu, buojardjiva cadateive mujare,
muje parurdjiyepe aive muje Umei aru muje
meadaimara marajiyépe aiva mare. Jamenijicui
cadateiyede Nujare &i parure daiyede figje Gimei,
coredvare daibi fiujare aipe daiye jaurore fivjare,
fiuje cadatenajiyepe ayus mujare, parure darl
myjare muje Umei. Que baru muja mare muje
fidjiyede napini buojardjivabu muje fdjinajijaravu
baquinoi yope nu]e naplyepedeca Nuje napyede

7 Majiva fuja muje Ndjiyede yoOpe Huje
najlyepedeca ]amenumu cadateni parure dacuyure
mujare mare muje tmei, yOpe &i cadateni parure
daiyepedeca fiyjare fuje tmei. Que baru jave
napini coreivebu figja me baju vaiquiyepe aiva
mujare.

8 Muja, fiujevus, uve fluja muje majinajiyede
Nuje napiye baquede fdjino urard bajure no Asia
dmicurijobordi. Pare dmeno fiwje Ndjiye boje, ye
napini majibetecara fuja. “¢Jave yaindjiva barica?”
ari dapiariducara fiuja.

9 Jamenijica nope arl ddpiaicGjefiume,
fiuwje napini corebenajiyepe ayu fiuje baju
cadatenajiyede. Quénora jdve napini coreiye
jauteavé Nujare Jamenijicure, fai nacovafu ina
yaivu bacavure yainore jaruvari, éi cadatequiyepe
ayu fNujare, yaijuroriva bacavure.

10 Aru Jamenijicu jdve meadame fujare iye



2 Corintios 1:11 iv 2 Corintios 1:13-14

fiygje yaijurord macarOre jocarl — Aru fsjare
meadacuyume fuje Najiyede ]aruvarl Que baru
jdve napini coreivubu fisja éire. Majive fuja
jdve meadacuyure fujare fuje fdjiyede jaruvarl

cainsemua. . . . _
11 Que baru uvu fiuja muje cadatenajiyepe aivu

fiwjare muje jéniaiyede Jamenijicuque fiwjare boje.
Obedivu pOeva ne jéniaiyede Jédmenijicuque fiwjare
boje, mearo dacacuyume fivjare. Aru ne jaiyede i
mearo dacaiyede fiujare, obedivu pdeva torojuede

jinajarama ére.

Aipe teni Pablo @i jdcunumeno mdcard Corinto-

cavure yOpe @l aiye bdquepedeca
(Hch 18.5;19.21; Ef1.4)

12 Apeva mujacave ubenina arl coysriduyama
fiwjare borocurivare. Ybenita ne que aiye jave
dmeva. “Dadav@é maja yOpe daiye jaurdre ma-
jare Jamenijicui jdinore”, fuje ari ddapiaiyeque
torojurivabu fiwja. Coreodvaivabu fiwja cainumua
dari cOmajivure jujovabevuava aru dmeno cubevuava
mare pOeva Jesure ju abevuaque aru pueno baju
muja Jesure ju aipOevaque. Ybenita ndpe dari
buojabevu fiuja Niuje majiéque. Quénora Jamenijicu
nope dari majide daibi fiujare bojecubeda @i parué
majiéque.

1314 Cainumua fiuje paperayocare, fuje
toivaicOjeiyede apecure mujare, jari boroteni
coreovari buojajebu muja. UYbenita caride caiye
Nuje toivaicOjeiyede apecure coreoOvabevureca
cdreja, jdve napini coreyubu yu, muje
coredvardjiyepe ayu caiye iye fuje toivaicdjeiyede
apecure mujare. Que baru maje jabocu Jesui

copaidaquiyede caive maja torojurdjaramu.
Mujacaplirave  torojurdjaramu  fuje  bueiye
baque boje mujare Jesus @i yavaiye méne. Aru
Nujacaplirave torojurdjaramu muje ju aiye boje i
yavaiye meéne.

1516 Ji coredvaiye boje diede, ari dapiariducacu
jAcunucuyure muje yebal mamarumu, ji nuiyede
Macedonia dmicurijobor6i aru ji copaiyede nore
jocarl mdre, muje cadatenajiyepe ayu yure nure
nucuyure pu Judea amicurijobordita. Puque ji
jdcunuiyede mujare, puque Ja@menijica mearo
dacajebu mujare.

17Yu nope ari ddpiariduyu bacuvacari, ape borore
ji japiariburu yoboi, oatuvacacu ji dapiainore. Que
baru numeteve muje yebai cireja. Ji nume boje
cdreja, apeva mujacave yOpe borocuma yure.
“Pablo jujovaibi majare. [jdravucavue Jesure
ju abevupe, ubenina coyuibi. Bi dapiaiyede
&l daquiyede &i baju cadateiyuri, apevure ye
cadateiyubebi. Maumena @i ju aiye bdaquede
oatuvaibi, bi acuys. Que baru pucailimea cubi
&”, ubenina adama yure. ¢Ju aivaré muja ne nope
ari coyuinore yurd?

18 Ne nope ari coyuiye yurd jdve amevu.
Jamenijiculi jdinore jave coyaysbu mujare.
Jamenijicu pucalimea cubecw, oatuvabecs,
ye ubenina ari coyubebi.  Jamenijica “YOpe
dacuyumu” ayw baru, jave dayus apa. Aru fuja
mare pucalimea cubevu, oatuvabevu, ye ubenina
ari coyubevu. Nuja “Yope dardjaramu” aiva baru,
jave daivua apa. Que baru yu ju ayu baru apede, ye
oatuvabevu.

19 Javetamu no, ji daiye boje yOpe Jamenijicui

macu Jesucristol daiyepe. Javede Silvano, Timo-
teo, aru yu mare coyacard mujare Jesus éi yavaiye
méne. Jesurecabe pucalimea cubecu, oatuvabecu, ye
ubenina ari coyubecu. Cainumua “YOpe dacuyumu”
aricoyuyw, jave dayube yOpe i aiye baquepedeca. Ju
ayu baru, ye oatuvabebi.

20 Jesucristorecabe ju ayu caiye Jamenijicu
“Yope dacacuysmu pOevare”, @i aiye baquede.
Brecabe dayu caiyede yope Jamenijicui alye

baquepedeca, mearo dacacuys caive majare fire
ju aipOevare. Que baru cainumua maje mearore
jiyede Jémenijicure, “Cristoi daiye baque javemu.
Quédecabu”, ari coyuvaivuebu Jesucristoi paruéque.
Aru Jamenijicu torojubi dieque.

21 Jamenijicurecabe parure dayu fujare aru
mujare mare maje limei, maje cuede Jesucristoque
cliindvupe. Brecabe beoyu bdcu majare & jinava.

22 Brecabe daroyu bdcu majare @i Espiritu San-
tore, @&l cuquiyepe ays majaque, jddovacuys ma-
jare Jamenijicu jinava. Aru firecabe majide dayu
majare dacacuyure caiye iye méne yOpe @i aiye
}[Jéquepedeca, @i daroiye baque boje fai Espiritu San-

ore.

23 Caride yu toivaicdjequijiva  apecure
mujare, coyucuyu aipe teni oatuvayw bdcure
“Yope dacuysmu”, ji ari dapiaiye baquede.
Jamenijicuvacarimajibijéave ji coyuiyede. Brecabe
majicu caiye ji dapiaiyede ji imei. Yu numetevu
cdreja muje Imaro Corintoi, ji jaraiyube boje
mujare.

24 Nuja jaraiva baru mujare muje daiye
boje, yope jabova paruriva ne cdjeiyepe, fiuja ju

aicOjeiyubevu mujare aipe ju aiye jaurore mujare.
Muja me coreovaivabu aipe muje ju aiyede Jesure
dajocabevuva, parurive muje Umei.  Quénora
jaraive baru mujare, cadateiyurivabu mujare,
muje torojurdjiyepe aiva muje tUmei.

2

1 Yu nufiu maru muje yebai caride, jarajebu
mujare. Aru jararu mujare, chiojebu muja. Hbenita
nulysbevua yu muje yebai, mujare chiore dacuyu
bedidva cojedeca. Que baru copainumetevua yu
Cireja nore.

2 Mujarecabu torojure daivua yure. Que baru yu
chiore dayu baru mujare, yu mare chiojebu. Caivu
maja chiojebu, yu nufie maru muje yebai caride.

3 Que baru toivaicGjecacu apecure mujare
apeyoca paperayoca bdcarOre, jaracuys mujare,
muje meadardjiyepe ays muje daiyede ji nuquiye
jipocamia, ji jaraiyube boje mujare muje
jivateinoi. Ji jaraiyede mujare, torojubevu yu.
Bbenita mujarecabu yure torojure ddjuroriva baju.
Que baru yure chiore daiye jaubevua mujare. Me
coreoOvaive yu iyede. Muje torojubedu, yu mare
torojubevs.

4 Chiofiu baju ji orique toivaicdjecacu apecure no
paperayoca bacarOre. Pare fidjicacu yure jaraiye
jaué boje mujare. Bre toivaic()jemetecacu, chiore
dacuys mujare. Quénora fire toivaicdjecacs, muje
majinajiyepe ayu pare ji uede mujare.

Pablo Gi ammetelCOjelno Jestre ju aipOevare apecu
bll dmecoroino macarOre are

5 Nai muje yebai cuca dmecoroyu béacu yure chiore
dabeteame yure cliindacava. Quénora mujare mare
chiore daquemavs &. O, “Apevua mujacavuare chiore
daquemaVH aiye jauvu yure, ji cOmaje aroje jaiye
boje ére.

6 Iye mujacavu obedive muje fidjine daiye baque
fire, 4i dmeina teiye boje, urard bajubu. Ape
fidjiye jaubevu ére. Quénora dajocajard muje fidjine
daiyede dre.

7Que baru caride arumetejara @i dmeina teiyede.
Bre cadateni, parure dajara &i imei. Que daru, @
dajocabecuyume @i ju aiyede Jesure, &i pare chioiye
boje muje fidjine daiyede dire.

8 Parur0reca jéniaiva mujare muje coyuiyede aru
muje jadovaiyede mare bedidva cojedeca éire muje

wmure.
9 Toivaicdjecacu apecure no paperayoca

bécardre, majicacuys mujare fdjine daiye jaurdre
Nai @mure. Muja cainemua ju aivare yure
majiyutecacu yu. Torojuva yu, majice muje daiye
baquede yOpe ji majicaiye baquepedeca.

10 Muje arumetedu @i Aameina teiyede, yu
mare arumetecuyumu &l dmeina teiyede. Yure
drumeteiye jauwéde apecui dameina teiyede,
drumeteyubu diede mujare boje, caiva muja muje
curdjiyepe ays me muje baju, aru Cristore boje, &i
jaiye boje caiye ji daiyede, aru ]1 dapiaiyede mare.

11 Maje arumetedu apecui dmeina teiyede aru
cadatedu ére, fai abujuvaijabocu, Satands, majare
ye buojabebi dapiaicdjefiu aru daicdjefiu mare, yope
@l dajuroepe maje arumetebedu apecui dmeina
teiyede aru cadatebedu ére. Me majiva maja aipe

drojae fai jujovayu @l daiyede.

Pablo #i cdrijino &i cuede Troai

(Hch 20.1)

12 i coyucunuiyede Cristoi yavaiye méne,
eacace Troas d&micuriimaroi. = Obedive nOcavu
japiaiyariduima diede. Que baru maje jabocu
Cristore memecayu buojariducacu.

13 Ybenita pare cdrijifiu batecdcu mujare.
Majecu Titore, ji jaroimu macure muje yebali,
“Bre copucuysmu yui”, ari ddpiariduya batecécu.
Bbenita fire eabetecacu nore. Que baru, “Nufiumu”

jl ariburu ydboi nocavure, etacace nore jocari,
vocunucuys Titore Macedonia @micurijoboroi.

Cristo @i vaini ture daino majare maje mauvare

14 Torojuede jinajareva Jamenijicure. Maje cue
boje Jesucristoque cliindvupe, cainumua majare
vaini ture dayube Jémenijica maje mauvare, ina
majare coyuicOjemeniduivure Jesus &i yavaiye méne.
Coyure dayube Jesus @i yavaiye méne caino ma]e
nuino, obedivua pdeva ne coredvardjiyepe ayu ire,
yOpe pOecui bicovaiyepe mumijuede, eaquiyepe
ays cainoi.

15 Jamenijica me baju jafiume maje coyuiyede
Jesus @i yavaiye méne cainoi. YOpe caiva pdeva
ne viyepe mumijuede ne bicovaiyede, nopedeca
caivu pOeva japiaiva maje coyuiyede Jesus &i yavaiye
méne coreodvaivubu diede. Apevu diede japiaivu
meadare nuivebu cavard mearo Jamenijicui curoi,
aru apevs bijare nuivebu Jémenijicure jocari toabo
cliiméboi.

16 Ina Jesus @i ydvaiye méne jdpiarl ju abevu
ubema maje coyuiyede yOpe pOeva ne viyubepe

ame corajuede. Maje coyuiye boje, nacaplirava
corebvaivabu ne baju yaindjivare aru bijare
nurajivare Jamenijicure jocari toabo cliiméboi.
Bbenita ina Jesus &l yavaiye méne japiari ju aive uma
maje coyuiyede yOpe pOeva ne viyuepe mumijuede.
Maje coyuiye boje, ndcaplirava coredvaivabu ne
baju apurdjivare aru meadare nurajivare cavaro
mearo Jémenijiculi curdi. POecu cubebi & baju
coyulye majicu iye yavaiyede, yaidé dayu apevure
aru apure dayu apevure mare. Quénora maja
coyuivabu diede, Jamenijicui cadateiye boje
majare.

17 Obediva pOeva coyuwivebu Jémenijicui
yavaiyede, TInajiva tduturare yolpe cuvede jini
bojedaipdevape. Apeva mujacave ubenina ari
coyuriduyama fwjare ndape paivare. BYbenita ne
que aiye jave dmevus. Quénora fiwja Jamenijicul
daroimaramu. ®i coyuicdjeimaramu & yavaiyede
dmeno cubevava &i jdinore, fuje cue boje
Jesucristoque cliindvupe.

3

Pablo @i coywino Jamenijicu “Yope dajard muja,
boropatebenajivw ji jdinore”, @i yObocar0 coywino
mdcar0 pOevare Cristoque

(R0 8.29; Ga4.19; Fil 3.10)

1 Apevu pdeva dmecorordjichuma fiujare bedidva
cojedeca, fiuje nope aiye boje. “Pabloja ‘¢Meara
marica?’ aivubuya”, ubenina aivureca, ne
nope amecoroiye fNujare jdve ameva.  Javeita
Nujare coreOvadavé muja. Que baru apevure
paperayocare toivacaicOjeiye jawbevua fiujare,

muje  coreoOvardjiyepe aive Tfameja Tujare
aru ye paruéde cuvarivure. Iyepe paiyoca
paperayocare toivacaicOjeiye jawve  apevu
pOevare. Bbenita mujare jadovaiye jaubevua
Nujacapliravare paperayocare, muje majinajiyepe
aivua fiwjare Jamenijicui daroimarare. Aru mujare
toivacaicOjeiye mare jauwbeva fujacapliravure
paperayocare, apevua ne majinajiyepe aivu fiwjare
Jéamenijicui daroimarare.

2 Mujavacari iyepe paiyoca paperayocape
paivebu. Que baru jaubevu fiujare paperayocare,
flameja TfNujare aru ye paruéde cuvarivuare
coyuiyocare. Caive pOeva mujare jdive
majinajarama jave Nujare Jémenijicul
daroimarare aru &i paruéde cuvarivare, muje
oatuvaiye baque boje muje dalyede na]e coyuiye
baquede mujare Jesus &i yavaiye méne. Mujare
pare uvu fiuja. Que baru mujarecabu paperayoca
Cristoi toivaino mdcarOpe paivue fuje Umei, fyje
érumetebenajiyepe aive mujare.

3 Cristo ubi pdevare ne jérajiyepe ayu caiye iye
4l mearo dacaiyede mujare, &l oatuvare daiye
baquede mujare, muje ju aiye boje &i yavaiye
méne, fiwje coyuiye baquede mujare. Que baru
mujarecabu paperayoca “Mearatamu na”, @i
ari toivaino madcarOpe mujare aru @i jicOjeinope
paive fujare, ijdravacave ne corelvardjiyepe ayu
@l paruéde. UYbenita toivabeteame fieminicoroque
paperayocard, aru buraiyoque céraveara mare.
Quénora oatuvaicOjequemavua fai Espiritu Santore
mujare, muje limene aru muje daiyede mare.

4 Jave majidivebu fiwja me nuriéna coyuivure
Jesus @i yavaiye méne, Jamenijiculi daroiye baque

boje figjare aru Cristoi beori coyuicdjeiye baque
boje fujare.

5 Nwjavacari Jesis @& ydvaiye méne nuriéna
coyurI ye majibevu fiuje baju majiéque. Quénora
]amenumurecabe coyuri majide dayu fnujare diede
me nuriéna.

6]btmenljlaatvacari majide darejame fiwjare, ére
memecaivure, fiuje coyurdjiyepe ayu “Yope dajara
muja, boropatebenajive ji jdinore”, &i yObocard
coyuino mdcarOre pOevare Cristoque. Toivacaino
macard dmenejaquemavu lye @i yObocar® coyuino
macar0d Cristoque, pdeva maje majinajiyepe ayu
aipe daiye jaurdre majare. Quénora &i yObocard
coyuino macardque Cristoque Jamenijicui Espiritu
Santo majide dayube aipe daiye jaurore majare.
Jamenijicui daicOjeiye @i toivaicdjeiye baqueque
Moisés bacure pOeva yaivae bacavepe ne ulmei
coateimara majebu Jémenijicure jaruvari, maje
daiye majibe boje yope @i daicOjeiyepe. UYbenita
Jamenijicui ESplrltu Santoi daicdjeiyeque pOeva
apurivebu maje tmei, &l dare daiye boje majare
yOpe @i daicojeiyepe.

7 Javede “YOpe dajara muja, boropatebenajivu
ji jdinore”, Jamenijice ari coyurejaquemava
pOevare, @i coyuiye baquede &i daicdjeiyede Moisés
bacure. Iye daicOjeiyede toivaicOjenejaquemavu
caraveard. Dinumu macarOre paredeca Jémenijicu
meace baju @i parué péorejaquemav. Que
baru Moisés bacui jiva mdre p€orejaquemavs.
Iye péoiye bijare nuiyedeca, &nina Israel bdacui
paramena mdcavu ye jdiva buojabedejaquemavs &i
jivare, pare péoiyeque boje. Que teni Jamenijica

jddovarejaquemave meacs bajure & parué
Peoiyeque, & majide daiye baquede pdevare aipe
daiye jaurdre nare @i daicOjeiyeque, iye coatede
daiye pOevare ére jaravari.

8 Que baru pueno baju jddovarejaquemavu
meacu bajure @i parué péoiyeque, @i majide
daiyede pOevare aipe daiye jaurOre majare @i
Espiritu Santoque, fiai apure days majare maje
Uimei, maje curdjiyepe ays Jémenijicuque cainamua.

9 Jamenijicu, @i javecard coyuino mdcarOque
Moisés  bacuque, pOevare  boropateivure
jari, MNajicOjenejaquemavae nare. Bbenita i
yObocar® coyuino madcardque Cristoque, pOevare
boropatebevure jari, meadarejaquemava majare.
No &i javecard coywino macarOque Moisés
bacuque, jadovarejaquemave meacu bajure
@l parué peoiyeque. ~ Bbenita yo &i yObocard
coyuino macardque Cristoque, pueno baju
jadovarejaquemave meacu bajure @i parué
péoiyeque.

10 Bi y6boque coyuquiye jipocai, no &i javecard
coyuino macar0 parurejaquemavs. Ybenita yo &l
yObocard coywino macard Cristoque pueno baju
parurdtamu. Que baru yodboquede @i coyuriburu
yOboi, no javecard ye parubevu.

11 Jamenijicul coyuiyede no javecardre Moisés
bacuque, “Cliiquiyebu”, ari dapiarejaquemavs.
BYbenita & yOboque coyuiyede Cristoque,
“Cliiméquiyebu”, ari dapiarejaquemavs. No @i
coyuino macar0 cliiquinoque jddovarejaquemavu
meacu bajure &i parué péoiyeque. HYbenita yo
@l coyuino macard cliiméno maquindque pueno

baju jddovarejaquemavu meaca bajure & parue
péoiyeque.

12 Nuje jdve napini coreiye boje Jamenijicu
jddovare nucuyure meace bajure & parué
pé€oiyeque, fiwje coyuiyede Jesus @i yavaiye méne,
jidubevuva coyuvaivubu diede.

13 Moisés bacu, fai climafiu macu @i jivare
Cuitétecajeque dnina judiova, Israel bacui paramena
mdcavy, ne jdmenajiyepe ayu iye péoiyede bijare
nuiyede & macure jocarl, coyurejaquemava
Jamenijicul ydavaiyede jdvene apevua pOevare
obebeujuare. Bbenita fwjacaplirave coyuivebu
Jémenijicul yavaiyede jdvene caivae pOevare
cainumua.

14 Anina judiova ye coreovaivu
buojabedejaquemavu ne jari boroteiyede Moisés
bacul coyuiye baquede Jémenijicu “Yope dajara
muja, boropatebenajlva ji jinore”, @i javecard
coyuino mdcardre.

Aru quédecabu caride mare. Ye coreovaivu
buojabema ina judiova, yOpe ne climaiyepe ne
limene cuitOtecajeque. Pu ne culyeta Jesucristoque
cliindvupe, coreoOvaiva buojardjarama na. Cristo
quécura majibi yOpe climaicajede Ini jaruvaiyepe.

15 Py carita ne jari boroteiyede Moisés bacui
coyuiye bdquede J@menijicui javecard coyuino
macarOre ye coreoOvaive buojabema ina judiova,
yOpe ne climaiyepe ne timene Cuitétecaj eque.

16 Ybenita pdecul ju aiyede maje jabocu Je-
sucristore, coredvays buojaibi Jamenijicul jave-
card coyuino madcar0re, yOpe icaje climaicajede Ini
jaruvaiyepe.

17 Maje jabocu Cristo cliindturube fiai Espiritu
Santo. Aru acu pOecu cuvacu Hai Espiritu Santore,
abujuvai jabocui cdjeimu dmemi.

18 Caive maja curivabu ydpe cuvaepe maje
jiva climamejivare, maje coredvaiye boje Jesucri-
store. YOpe jivara climamedu jddovaiyepe hai
jafiu nore, nopedeca maja jadovaivubu apevure
maje jabocu Cristo meacu baju @i parué péoiyede
maje cuvaede, maje cue boje #que cliindvupe.
Maje coredvare navaiyede éire cainumua, oatuvare
ngvaivebu maja, épe tenajiva. Jdravea coapa
pueno baju jddovare néavaivaebu @i parué péoiyede
maje daiyeque. NOpe dare dayube maje jabocu
Cristo. Brecabe fiai Espiritu Santo.

4

1Jamenijicu @i cOmaje droje jaiye boje, ire meme-
caicdjeimi Nujare, Nuje coyurdjiyepe ayu Jesus &l
yavaiye méne. Que baru uwetubevuva diede coyure
nurajaramu fuja.

2 Nuje coyuiyede, ye dabevua meatenajivua fiuje
baju apevu pueno yoOpe fiwjare amecororiduive ne
aiyepe. Ye cuyoje tede dabevu fiwja. Yavenina
mare yéde dabevu Niwja. Jujovabevu pdevare. Aru
oatuvabevu Jémenijicui yavaiye méne. Quénora
caiye Jamenijicui yavaiye méne coyuvaivabu yéde
yavebevuva, oatuvabevuva, aru jujovabevuava
mare. NOpe dari Jéamenijicul jdinore jddovaivebu
caiva pOevare Nameja fNujare aru ye paruéde
cuvarivuare, ne mearo dapiardjiyepe aivu Nujare.

3 Apevu pdeva coredvaiva buojabema fiuje
coyulyede. WYbenita ndrecabu quévura ina bijare

nuive Jémenijicare jocarI toabo cliiméboi.

4 Nu]e coyaiyede Jesus & yavaiye méne,
nare japiarl eabede daibi fiai abujuvai jabocu
Satands, fai jaboteyu ljaravacave Jamenijicure
coreOvabevure. POeva ne japiarl eari ju aiye iye
yavaiye méne yopedecabu ne jéjuroe Cristo meacu
baju &l parae péoiyede, Muje coyuiyede diede.
Bbenita yope ]érl eabecu @i jdmepe péoiyede,
nopedeca ina p0Oeva diede ju abevu coredvabema
Cristo, Nai cllindturs jipacue Jémenijicuque, meacu
baju, @i parué péoiyede, yope ne jari eabepe diede.

5 Nuja coyubeva fuje borore, pdeva ne
puedardjiyepe aive Tfiwjare ne jabovava.
Quénora coyuvaivebu maje jabocu Jesucristore.
Nujacapiirava quénora memecavaivebu mujare,
Nuje daiyue boje yope Jesucristol urdpe.

6 Mamarumure, Jémenijicui cuedaiye baquede
caiyede, Tfieminijarave DbdacarOre, “Miaddjaro”
aya bdacu, miaddre darejaquemavua Jamenijicu.
Brecabe, yope miaddre daiyepe ma]e limene,
coreOvare dayw meacu baju @i parué péoiyeque.
Maje coreOlvaiyede Cristore, coreoOvaivaebu
Jamenijica meacu baju &i parué péoiyede, yOpe
maje jdjuroepe Cristo meacu @i jiva péoiyede
Jamenijicul paruéque.

Jestire ju aipOeva ne daino @i paruéque
(Ro 14.10)

7 Iye Jamenijics meacu baju @i parué péoiyebu
pueno bojecue baju. Ybenita fiwja coredvaivabu
cuvarivare iye parué péoiyede parubevure fuje
Umei, Tfwuje bojecube boje, yOpe jobojorobu
parubebupe aru bojecubebupe. Que baru

Jamenijicurecabe parure daya Nujare fuje Umei,
jddovacuyu caive plevare are parucure caiva
pueno.

8 Apenumua apevua ﬁujare cdrijovaivareca,
JesUs &l yavaiye méne coyurl ye dajocabevatamu
fiuja. Apenumua aipe daiye jaurore fiujare, ye
majibevureca, apevs ye vaini turl jaruvaiva
buojabevuatamu fiujare.

9 Apenumua apevu fujare fidjine daivureca,
Jamenijicu ye coatebebi figjare jaruvarl
Apenumua apevu fiujare dmedaivavacari, fiwjare
ye bijare dabevuatamu na.

10 Caino fiwje nuinoi, fiuje coyuiye boje Jesus
@l yavaiye méne pleva boari jaruvaiyuriduivebu
fiujare, yOpe apeva ne boari jaruvaiye baquepe
Jesure. Bbenita fiwja apurive cdreja jddovaivebu
Jesure, ne boari jarauvaimu macure, apucure be-
didva cojedeca caride, fiujare cadateyure.

11 Cainumua fuje cuede ijaravure, pOeva
jéni jiniduvaivebu fwjare apevure ne boarl
jaravaridurdjiyepe aive fujare, fuje coyuiye
boje Jesus & ydvaiye méne. Aru fiuja apuriva
cdreja jddovaivebu Jesure, ne boari jaruvaimu
macure, apucure bediova cojedeca caride, fiujare
cadateyure.

12 Que baru pdeva ne boari jaruvaiyuedeca
Nujare, Nuwjacaplirave coyure névaivabu Jesus i
yavaiye méne, muje curdjiyepe aiva cainumua muje
diede ju aiyede.

13 Ye baju @meva pOeva ne boari jaruvaiyue

fujare. Cainumua ju aivebu Jémenijicure. YOpe
ari, apecure toivaicOjenejaquemava Jémenijicu

@l yavaiyede: “Yu ju aive Jémenijicul yavaiyede
javene. Que baru coyuyubu diede”, ari
toivaicOjenejaquemave. Aru quédeca fiwja mare
ju aivebu Jamenijicui yavaiyede jdvene. Que baru
diede coyuvaivuebu figja.

14 Coredvaivabu fiwja @i yavaiyede javene, @i na-
covaiye baque boje maje jabocu Jesure yainore
jaruvari, apure dacuyu éire bedidva cojedeca. Que
baru coreodvaivabu fiwja nacovacuyure fiwjare mare
yainore jaruvari, fiuje apurdjiyepe aya bediova co-
jedeca, fiuje cue boje Jesucristoque cliindvupe. Aru
fiuja mujaque, caiva majare nuvacuysme & curdi,
maje curdjiyepe ays Gque cainumua. Que baru
jidebevuva coyuvaivebu diede.

15 Nuja vaivebu caiye iye fidjiyede mujare
boje, cadatenajiva mujare. Pueno baju obedivu
pOeva ne ju aiyede Jesus @i ydvaiye méne,
Nuje coysiyede, Jamenijicu meadaibi nare ne
dmeina teiyede jaruvari, & mearo dacaiye boje
pOevare bojecubeda & me boje. Que baru ina
pueeno baju obediva pdeva torojuede jinajarama
Jamenijicare.  Aru #capiirave pueno baju ne
puedaimu macuyéme, ne pueno baju mearore
jiye boje dire.

16 Que baru uetubevuva Jesus &i yavaiye méne
coyure nurajaramu fiwja. Jaravaa coapa vainiburu,
parubede nuivuvacari fiwje baju, maje ime parure
nuri, mamaeva oatuvare nuivabu maja.

17 Ndjivareca maje cuede ijdravere, maumena
vaiquiyebu maje fidjiyede. ~Que baru quijino
dapiaivebu diede. Aru maje curdjiyede cavard
mearore Jamenijicuque, coreQvardjaramu jave

quijino bajura iye maje fajiyede ijaravure.
Bbenita maje fidjiye boje pueno urard mearo baju
cuvardjaramu maja cainumua, jaravae cliiméjdravu
baquinore. Que baru urard dapiaivebu diede.

18 Maja dapiare numeva maje fidjiyede, iye maje
jari buojaiyede. Quénora dapiare nuivebu iye
mearo bajure maje cuvardjiyede, cavard mearo
Jémenijicai curdi, iye maje jari buojabede careja.
Iye maje jari buojaiye cliiquiyebu. ~Maumena

vaiquiyebu. Bbenita iye maje jari buojabe
cliiméquiyebu. Cainumua cuquiyebu.
%)

1 Maje baju ijaravacard ydpebu carami maje time
curifiamipe. Majidivaebu pojequibaju baquinodre
maje yaiyede. Hbenita no pojeiyede, maja Jesure
ju aipOeva cuvavu apebaju, maje lime curifiamipe.
Bbenita cérami pdeva ne daifiamipe dmevua. Quénora
Jamenijicurecabe cuedayu apebaju mamabajure
majare. No baju pojebequiyebu. Quénora
caquiyebu cainumua cavard mearo Jamenijical
curoi.

2-3 Yetuivubu maje cuede yo baju ijaravucardque.
Pare napini coreivebu &nijarave, Jémenijicui
jlquijrave  baquindére apebaju mamabajure
majare. Yope baquiyébu maje ecoiyepe
mamadami carami aru maje doiyepe cuitc')tecaje
mamacajede mare, maje cubequiyepe ayu yope
pOecu cuitdtecaje cubecupe. Que baru maje lme
baju cuquiyebu cainumua.

4 Maje cuede yo baju ijaravacardque, pare fijini,
napini coreivabu maje cuvardjiyede apebaju
mamabajure. YOpe pOecu ubebi cucu cuititecaje

cubecupe, nopedeca maja ubevu curive maje time
baju cubevuva. Quénora wve maja Jémenijicui
oatuvaquiyepe aiva maje bajure maja yaibévuva.
Que teni maje baju ijaravacard pojequibajure
oatuvajebu Jamenijicu, maje cuvardjiyepe ayu
mamabaju pojebequibaju cavard mearocarore.

> Jamenijicurecabe fai majare meadayu bdcu,
maje baju oatuvaquiyepe ays. Que baru iye
maje baju oatuvaiye javetamu. Yrecabe majide
dayu majare, dacacuyure caino mearo yOpe &i aiye
?équepedeca, @i daroiye baque boje fai Espiritu San-

ore.

6 Que baru ye jidubevuva aru chiomevava mare
napini corevaivabu maje caede cainumua, yo baju
jjdravacardque cubevu cdreja, maje jabocu Cristoi
curoi.

7Majidivebu aipe daiye jaurdre majare, maje ju
aiye boje ére, majare majide dayure. Bbenita éire
jAmevu careja.

8Jidubevuva aru chiomevuva mdre napini corede
nuivabu maja. Pueno baju yaiyurivebu maja,
curdjiva maje jabocu Cristoi curdi.

9-10 Ybenita caiyede jocari, yope maje jabocu
Cristoi urfpe daiywrivubu maja. Maje cuede
ijaravure aru maje cuede &i curdre mare quénora @i
urOpe daiyurivabu maja, caiva maja maje nurajiye
boje Cristoi coyuquiyede maje daiye baquede méne
0 dmene &l jdinoi. Bojedacuyume caiva majare
yOpe maje daiye baquepedeca ijdravure. Maje
mearo daiye baque boje, mearo dacacuyume ma-
jare. Hbenita maje dmeno daiye baque boje, fiajine
dacuyume majare.

Jamenijicu @i cdrijimene daino majare
(Jn3.3-7; Hch 16.23; Ro 14.10; Ga 6.15)

11 Maje jabocu Cristoi bojedaquiye boje caivu
pOevare, éire puedaiye jauva majare. Que baru
pOevare ju are daiyuriduivabu fiuja Jesus &i yavaiye
méne. UYbenita coyubevu fuja diede, cuvardjiva
Nuje boje méne.  Quénora diede coyuivubu,
pOeva ne hdjimenajiyepe aive ne ju abe boje.
Jémenijicucaplirave me coredvayube fiujare, fuje
dapiaiyede fiwje Umei. Que baru majibi fiwjare
jejovabevuare aru mearo daivare. Napini coreiva
yu mujare mdare nopedeca me majidivare aipe
drojarivare fujare.

12 Bedidva cojedeca ubenina ari ddapiabejara
muja ji n0pe aiye boje mujare coreovare daiyucure
flameja fNujare aru ye parueéde cuvarivure.
Quénora mujare torojure daiyuriduivabu fuje
daiye boje, muje majinajiyepe ays me ina
bueipbeva dmecorojurorive fiwjare ne coyuiyede.
Amecoroiyuriduivabu fiujare, ne ube boje ne jaiyede
aipe drojarivare fiwjare. Ybenita majibema aipe
drojarivare fMujare fiuje Umei.

13 Apevu “Pablojd drumevatamu”, ubenina
adama. Bbenita drumeva dmevu fivja. Arumevupe
drojaru, ye baju dmevua. Daivubu fuja yOpe
Jamenijicui urdpe, mearore jinajiva dre. Bbenita
jave drurivebu fiwja, memecardjive mujare.

14 Memecaivebu mujare Cristoi ure daiye boje
Nujare, @i ue boje caivu pOevare.

Maja coredvaivebu cliindce &mu, maje jabocu
Cristo, yaicayu bacure caive pOevare boje. Caivu
pOeva yaijurorivareca ne ameina teiye boje, Cri-

storecabe yaicdyu bacu majare boje. Que baru
caivuiire ju aiva yope yaiva bacavupebu maje cuede
fique cliindvupe.

15 Cristo yaicdrejaquemavu caivue pOevare boje,
maja ére ju aive, maje dajocardjiyepe ays maje
daiyede, torojure dardjiva maje baju quévura,
ubenita quénora maje dardjiyepe ayu caiyede, maje
torojure dardjiyepe aivu dre. Brecabe yaicayu bacu
aru Jamenijicul nacovaims macue mare majare
boje.

16 Nuje ju aiye baquemata Cristore, “Que baibi”,
aridapiabevu aipe arojacure poecure Nuje jaiye boje
fire, yope ijaravacavu Jesure ju abeva “Que baibi”,
ne ari dédpiaiyepe. Nuja ndpe paiva “Que baibi”, ari
dapiaiva bacavuvacari Cristore javede, caride nape
paivu “Que baibi”, ari dapiabevs.

17 Que baru maja Cristore ju aiva curivebu éique
cllindvape. Jamenijicui oatuvaimaratamu maja.
YOpe mamarumure pleteive bacavupebu. Maje
dapiaiyede, maje dari cOmajiyede, maje ju ardjiye
jipocai Cristore dajocadavé maja caride. Quénora
maje cuvae boje mamailimene, maje dapiaiyede,
maje darl cOmajiyede, oatuvadavé maja caride.
Majarecabu dajocaiva bacave javede maje dari
cOmajiye baquede maje ju ardjiye jipocai. Quénora
dari cOmajiyavit mamaene caride.

18 Jamenijicurecabe dare dayu caiye iyede
majare boje. Cristoi daiye baque bO]e Jamenijica
carijimene darejaquemave majare d#que, maja
fire maucuvariva bacavs, maje yovardjiyepe ayu
fire. Aru fiwjare cdrijimene dare daicdjenejame

apevu pdevare mdre éque, Na ére maucuvarivs, ne
yOvardjiyepe ayu are.

19 Yope ayubu yu. Cristoi daiye baque
boje, ]umem]lCa Carljlmene daiyuriduibi caiva
ijAravacavare uque ina #ére maucuvarivs, ne
yOvardjiyepe ayu éire. Coyuri fidjine dabebi ne vaini
tulye baquede @i daicdjeiyede jocarl. Aru fusjare
coyuicOjeimi nare @i yavaiye méne @i cdrijimene
daiyena.

20 Cristoi daroimaramu fiwja, coyucardjivu
@i yavaiye méne. Nuje ari coyuiyede pdevare
“Maucuvabejard muja Jamenijicure.  Quénora
fire clrijimene dare daicGjejara mujare éque” ari,
yopedecabu Jémenijicuvacari @& que jéniajuroe
nare. Nuja parurdreca jéniacaivabu mujare Cristore
boje. Yope ari, “Maucuvabejard muja Jémenijicure.
Quénora fire clrijimene dare daicdjejara mujare
fique”, Cristo fiujare j&niaicGjeimi mujare.

21 Maja curive Jesucristoque cllindvupe
Jamenijiculi  cdrijimene daimaramu caride.
Cristovacari ye d&menore dabedejaquemavu
cainamua. Ybenita Jémenijice jdrejaquemavu
fire yOpe #i jaiyepe dmenore dayupe majare boje,
meadacuya majare. Que baru Jéamenijicu jdfiume
majare curivare Jesucristoque cllindavupe, yoOpe @i
jaiyepe boropatebevupe.

6
1 Aru fisja memecaive Jémenijicure mujaque
parurdreca jéniavaivubu mujare, muje ju are
nurajiyepe aive Jémenijicui wraré mearo
dacaiyede, @i meadaquiyepe aiva mujare.

2 Jamenijicuvacari, yOpe arfi,
toivaicOjenejaquemavs &l yavaiyede:

Muje Orejardjiyede yure, ji cadatequiyepe aivu
mujare, japiarl cadatecuyumu mujare.
Yo jarave baquiné ji meadaquijdravure,
meadaceysmu Imujare, arejaquemavu
Jémenijicu.
Japiajara muja. Caridecabu Jamenijicul mujare
cadatejurorijdrave. Cari jdravurecabu Jamenijicui
mujare meadajurorijaravu. Mujare cadateni
meadaiyubi Jamenijicu cari jaravua baju.
3 Cainumua fiuje memecaiyede Jamenijicure,
ye dmeina teiyubevu fiwja aru apevure mare ye
dmeina tede dalyubevua fuja, flame ne &meina
yavarl buojabenajiyepe aivua fiwjare aru ju abevua
dmenajiyepe aiva Jamenijicul yavaiye méne, “Diede
coyucaipOeva ameina teivabu aru &meina tede
daivuebu apevure mare” aiva.
4 Quénora caiye fiwje daiyeque jadovaiyurivabu
daiva me, yOpe memecaipOevare jauépe
Jamenijicure.

Que baru napiyuarivebu cainuemua fiwje fidjiyede,
Nujare jauéde, aru fuje carijiyede mare.

5 Pdeva fujare jara popeive bdcavuvacari,
fiujare jéni jacoive bdcavuvacari dmeina teivure
jéni jacoiflami jivael, aru fujare maucuvari,
cdrijovari boalyurive bacavevacari mare, caiye
fuje daiyeque jadovaiyurivebu daiva me, yOpe
memecaipdevare jauépe Jamenijicure. Nuja urard
memeivs bacavavacari pu uetuiyeta, aru fiuja
cdmevy bacavuvacari fiuje memeiye boje, aru fuja
diyede d@mevu bacavavacari mdre fiuje memeiye

boje, cainumua jddovaiyurivebu daive me, yope
memecaipdevare jauépe Jamenijicure.

6 Que baru dmeina tebevuva dare nuiyurivebu
me Jémenijicui jdinore. Jamenijicul yavaiyede
jdvene majide nuiyurivebu. Aru napine
nuiyurivubu pleva ne daiyede. Cadatede
nuiyurivubu pdevare.  Cure nuvaiysrivebu fai
Espiritu Santore aru ure nuiyurivabu poevare
cainamua.

7 Jamenijicui  yavaiyede jdvene  coyure
nulysrivabu.  Aru Jamenijiculi parséque huje
cuvaede memecare nuiysrivebu. Cainumua
mearore daiyuarivebu, meatenajive maucuvaburi
dmenore, yOpe churarava ne meateiyepe, ne
maucuvardjiyepe aiva ne mauvare.

Que teni majidivebu fiwja aipe daiye jaurore,
vaini turl jarwvardjivea &menore aru vaini
tubenajiva iwja mare.

8 Apenumua apevua pdeva puedadama fujare.
Aru apenumua puedabenama fujare. Apenumua
apeva pdeva ameina ydvadama fujare.  Aru
apenumua me yavadama fujare.  Apenumua
“Borocurivabu”, wbenina ari ddapiadama
fujare, fNuja borocubevuva yavaiyede javene
coyuvaivureca. Ybenita ye baju dmevu fiwjare.

9 Nuja obediva ne me coreGvaimarareca,
apenumua “Caiva ne  coreOvabemaratamu”,
ubenina ari dapiadama fujare. Apevua “Nare ne
boaicdjeimara marajima”, ubenina ari dapiaivareca
fiwjare, Nuja apurivabu. Nujare wrard fidjine
daivuvacari, fiujare boari jaruvabema.

10 Apenumua chioivavacari fusjare d&meno

vaiye boje, torojurivebu fuje Umei cainumua.
[jaravaque cuve cuvabevuvacari, apevure cuve
cuvarivupe tede daivabune timei uraro Jamenijicul
mearo dacaiyede fiwje cuvare daiyede nare
Jamenijicul yavaiye méne. Aru fiwja ijdravaquede
cuvabevuvacari, caiye iye méne Jamenijicul
cuvare daiyede & jinare cuvarivabu figja.

11 Muja, jive, Corintocavy, jidubevuva coyuivabu
mujare nurié, fuje ddpiaiyede ye yavebevuva.
Jddovaivubu pare fiuje vede mujare.

12 Joai dmeva fuje Ume mujare jocarl
Nujacaplirava y6ovaiyubevu dmeva mujare. Quénora
joai lime cuvu fiwjare jocari. Mujacaptliravarecabu
yOvaiyubevu fiwjare.

13 Que baru yu jéniaiva mujare parurdreca, yope
Nnépacul jéniaiyepe &1 madrare. YOpe ji pare uepe
mujare, quédeca ujarad yure.

Pablo @i majicaino Jesure ju aipOevare, ne

YOvabendjiyepe ayw Jestire ju abevuque
(1Co03.16;6.19)

14 Ybenita ji uedeca muje yodvardjiyepe ayu
yure, yOvabejard muja ina Jesure ju abevuaque,
uparivua teiyede ndque aru Inajive tduturare aru
puruebuoiyede ndque mare. POeva mearore daivu
ye buojabenama yOvaiva ina @menore daivaque.
Aru pOeva miaddroi cuivepe, ne mearore dare
nulye boje, ye buojabenama ydvaive naque, ina
Nieminoi cuivape, ne dmenore dare nuiye boje.

15 Cristo ye buojabebi yoOvayu fai abujuvai
jabocuque. Aru Jesure ju aipdecu ye buojabebi
yOvayu Jesure ju abecuque, ne ddapiarl cOmajibe
boje cliindtura. Nacaplirave p€peimarare mearore

jivaivubu.  Bbenita majacaplirave Jémenijicure

mearore jivaivabu.

16 Aru pépeimara ye buojabenama yovaivu
Nai Jémenijicu apucu @& mearore jifiami jivui.
Maja Jesure ju aipOevavacari Mai Jémenijicu
apucul mearore jifiamipebu. Yope ari,
toivaicOjenejaquemavu Jémenijicu &l yavaiyede:

Ji pOevaque cucuyumu yu. YOpe ji cuiyepe ne
jéneboi yOvacuyumu yu ndque. Ne mearore
jima macuyédmu yu. Aru ndcapliravs ji pOeva
marajarama, arejaquemavsa Jémenijicu.

17 Que baru Jamenijic yope mdre ari

t01va1COJeneJaquemava al yavalyede al pOeva ne

majinajiyepe ayu aipe daiye jaurdre p€peimarare
mearore jivure:

Nare dajocari, etajard muja nare jocari. Que
teni naque yOvabeni, coatejard muja nare
jaruvari.  Ye tuwobejara muja caiye ne
cuvaede, ne dmeina daiyeque cuvaede. Que
daru, mujare me copu etacaysmu .

18 Yu bacuydému mujepacs. Aru muja jimara

marajaramu, arejaquemave maje jabocu

Jémenijicy, fai paruca caiva pueno.

7

1 Jave Jémenijica dacacuyume majare caiye
iye mearo dacaiyede yOpe @i aiye baquepedeca.
Que baru muja, jive, ji wmara, yOpe pOevai
jaravaiyepe docacuede ne joaiyede, nopedeca
jaruvaiye jauwve majare maje ameina teiyede.
Iye maje bajure dmedaiyede aru maje Umene
mare dmedaiyede coatenajarevu diede jaruvarl

Jamenijicure memecaiye matuiyeda jauva majare,
maje puedaiye boje are.

Corintocavu Jestre ju aipleva ne jarwvaino ne
dmeina tetyede
(2C02.13)

2 Yjard fujare. Japiari adabejard ina ameina
yévaivure fiujare. Namene dmeina dabetecara fiuja.
Namene dmeina tede dabetecard fiuja. Aru fiamene
jujovabetecara fuja.

3 Caiye iye ji toivaicOjeiyede apecure mujare
toivaicOjemevae dmecorocuyu mH]aI‘e YOpe ji
toivaicdjeiye baquepedeca apecure mujare jipojicai,
pare srivebu mujare. Nuje urard we boje mujare,
yOvaiyurivabu mujare maje cuede ijdravai. Aru
apevae ne mujare boari jaruvaiyuru, mujaque
yailyurivabu figja.

4 Jidubecuva coyuivae mujare nurié ji dapiaiyede
ye yavebecuva. Muja torojure dadava yure. Que
baru apevu pdevare coyayubu muje borore. Caiye
maje Hdjiyedeca, muja cadatedavé fujare, muje
parure daiye boje fiwje Umei, aru muje torojure
daiye boje mare fnuje timei.

5Nuje eaiyede yui Macedonia dmicurijobordi, pu
caride mare ye jabuOvabevu finwja carijiva. Cainumua
Ndjivaivubu fiwja, apeva ne maucuvae boje fiwjare
aru figje cdrijiye boje pOeva ne dajuroede aru muja
mare, muje ddjuroede. “Dajocardjichuma ne ju
aiyede Jesus @i yavaiye méne”, arl dapiarl mujare,
carijivabu fiyja.

6 Ybenita Jamenijicurecabe, fiai cadateyu ina
cOmaje arojarivare, cadateyu bacu Nujare. Parure
dame fiwjare fiyje timei, Titoi edaiyede yore.

7 Parure daibi fiujare fiuje Umei, & edaiye baque
boje, cucuyu fiwjaque. Ybenita pueno baju parure
daibi fiwjare fiwje Umei, & coyuiyede muje parure
daiyede dre @i limei. Pare fujare jiiyurivebuya.
Chioivibuya muje dmeina teiyede. Carijivabuya
ji fidjiyede mujare boje. Que baru pueno baju
torojuva yu ji timei.

8 Mamarumure ji jaroiyede mujare no paper-
ayoca ji toivaicdjeino macarOre apecure, jaracuyu
mujare muje ameina teiye boje, pare carijifiu
matecacu yu. “¢(Chiore daquijichuri yu nare?” ari
dapiays batecacu. Aru muje jari boroteiyede
no paperayoca bdacar0re, chioquemava muja. Yu
mujare chiore dayu bdacuvacari, “Nore apecure
toivaicojeiye jaubeteava yure”, ari dapiabevua yu.
Chioiva batequémavua muja obebejaravuare.

9 Caride torojuvu yu, ji toivaicdjeiye baque boje
apecure no paperayoca bdacardre. Ji chiore daiye
baquede mujare torojubevu yu. Bbenita me torojuva
yu, muje chiori oatuvaiye boje muje daiyede. Muja
jAquemavu muje dmeina teiyede yOpe Jamenijicui
jdiyepe diede, muje oatuvaiye baque boje muje
daiyede. Que baru mujare dmedabetecacu yu,
ji toivaicOjeiye baque boje apecure, majicacuyu
mujare. Quénora mujare cadatecacu yu.

10 Nai jafie @i dmeina teiyede yOpe Jémenijicui
jaiyepe diede chiori oatuvayube @i daiyede. Que
baru Jamenijicu meadayube {ire, & dmeina teiyede
jaravari. Aru chiomecube cainumua. HYbenita fiai
jAfie & dmeina teiyede yOpe pOeva Jamenijicure
coreOvabeve ne jdiyepe diede chiofiume, &i
cuyoje teiye boje pOeva ne jdiyede, ubenita

oatuvaiyubecube &i daiyede. Que baru faine
Jémenijicu coavayube ére jaravari cainumua.

11 Dapiajard muja caiye iye mearo vaiyede
mujare, mu]e chiori jaiye baque boje muje dmeina
teiyede yOpe Jamenijicui jaiyepe diede. Maumena
corebevuva iye ameina teiyede dajocaquemavu.
Coyucaquemavs ji borore, cadatenajiva yure
jl mauce &l dmecoroiyede yure. Jaraquemavua
muje bajumia muje ameina teiye baque boje.
“¢NOpe ameina tenajichuri maja cojedeca?” ari
dapiari jidutequemavua muje fdjijuroede die boje.
Jaiyuriduquemavs yure cojedeca. Carijiva yure boje
ji fidjiyede mujare boje, yure ju aiyutequemavs.
Aru fiai ji maucure fidjine daquemavu. Caiye iye
muje daiye baqueque jddovaquemavus muje baju
boropatebevupe caride.

12]Jaddovaiyubetecacu flai dmedayu boropateyure,
@l dmeina teiye boje aru yu, @& dmedaimu macuy,
boropatebecure quédata, no paperayoca ji
toivaicOjeino mdacarOre apecure mujare. Quénora
jddovaiyutecacs mujare Jamenijical jdinore
muje chioiyede, Nuje Ndjiye boje, muje pare wri
cadateiyue boje fiujare.

13 Que baru fivjare me cadatedavé muja, parure
dari fiuje timei, muje me japiarl ju aiye boje yure.

Torojuvs fNuja, muje ndpe cadateiye boje fiwjare.
Bbenita pueno baju torojuvu fiwja, fiyje jdiyede ma-
jecu Tito @i torojue boje, caiva muja muje cadateiye
baque boje dre, @i parure daquiyepe ayu @i Uimei, @i
cue baquede muje yebai.

14 Titoi etaquiye jipocai, jAcunucuyus muje yebai,
muje torojure daiye boje yure, “Nujare me japiar

ju ardjarama majeva Corintocavs”, arl coyucacu
fire muje borore. Aru muje me jdpiari ju aiye
boje, cuyebeva yu, ji Ndpe coyuiye baque boje dre.
Yope caiye fiuje coyuiyepe mujare javepe, quédeca
ji coyuiye baque muje borore Titore mare javetamu.

15 Caride pueno baju ubi mujare, &i aruéne
muje me jdpiari ju aiyede ére, aru muje me ja-
copuiye baquede éire maére, éire puedari yope muje
puedajuroepe jabocu jidojacure.

16 Pare torojuvu yu. Jidubecuva aru chiomecuva
mdare majive yu mujacaplravae daivare caiyede
yOpe mujare jauéde, ye jaubeda.

8

Jesture ju aipbeva ne jino jecubevwva cuve
cuvabevure

(Ro12.17;15.26)
1 Muja, jiva, caride mujare coredvare
daiyurivabu Nuja ina Macedonia

dmicurijobordcava Jesure ju aipleva ne mearo
daiyede J&menijicui mearo dacaiye boje nare
bojecubeda @i me boje.

2 Nd4vacari pare fijivaivubu. Hbenita fidjivavacari,
jidovadama Jesure ju aivure jave. Najivavacari,
cainumua me torojuma ne timei. Aru ndvacari ure
cave cavabevuatamu. Ybenita cuve cuvabevavacari,
jecubevuva jivaivabu ina Judea amicurijobordcavu
Jestre ju aipdeva cuve cuvabevure yOpe cuve
cavariva ne jijuroepe.

3 Jave coywive yu mujare. Caino ne oain-
ope jima na. Aru pueno baju yoOpe ne jiye
buojabejuroepe jima na. Jibeteima ne cuvaequede

nare jaubede quénora. Bbenita nare jauéquede mare
jima na. Aru pdecu cubeteame jicOjefiu macu nare.
Quénora navacari “Jinajarevs, cadatenajiva ina cave
cuvabevure”, aquemavs.

4 ParurOreca fiwjare jéniaiva bateima, fiwje 1ini
nuvarajiyepe aiva ne tduturare ina Judeacavu
]amenijicm pOeva cuve cavabevure.

5 Nuje coreiye baque pueno baju, jima na.
Mamaramure “YOpe mi urdpe dardjaramu fuja”,
aquemava maje jabocu Cristore. Aru no yob01,
“YOpe muje urdpe dardjaramu fiwja”, aima fujare,
Jamenijicul nOpe aicdjeiye baque boje nare.

6 Nuje jdiye boje ina Macedoniacavua Jesure
ju aipbeva ne pare cadateiyuede ina cuve
cuvabevure, Titore jéniacard fuja paredeca, &i
copainuquiyepe aive muje yebai. Javede Tito
cOjijovarl baquemave muje jiyede.  Que baru
jéniacard @l cadatequiyepe aive mujare, muje
cOjijovarl buojardjiyepe aivue tduturare, muje
jinajiyede ina cuve cuvabevure.

7 Muja ju aivebu Jesure apeva pueno.
Muja coyuivebu Jesus @i ydvaiye méne apevu
pueno. Muja coredvaivabu iye ydavaiyede javene
apeva pueno. Maumena corebevava muja
memecaiyuarivabu apevure apeva pueno. Muja
urivabu pOevare yOpe Tuje uepe apeve pueno
mare. Que baru quédeca pueno baju jijard muje
cuvaequede mare, cadatenajiva cuve cuvabevure.

8Ji coyuiyede mujare diede, jicdjemeva mujare.
Quénora coredvare dayubu mujare apevu Jesure ju
aipOeva ne urar0 jiyena, ne pare ue cadateiyue boje
cuve cuvabevure, muje jddovarajiyepe ays muja

mare jave uri cadateiyurivare ndre muje jiyeque
jecubevuva.

9 Muja me coredvaivabu iyede. Maje jabocu
Jesucristo, & pare we boje majare, pueno baju
mearo dacarejaguemavs majare bojecubeda. Nai
cuve cavacuvacari caiva pueno, @i cuvae boje caiye
majepacu Jamenijicui paruéde, pOecupe teni cuve
cuvabecupe caiva pueno tedejaquemavu & Aru
&l nope teiye baque boje, cuve cuvarivapebu maja,
maje cuvae boje caiye iye Jéamenijicui méne. Que
baru &indpe cadateiye baque boje majare, apevure
cadateiye jauva majare mare.

10 Yu jicOjeiyubecuvacari, majicaiyuve mujare.
Ji dapiaru, meava mujare muje buojaru iye
tdutura coOjijovaiye muje buiye baquede apeuju
barede. Mujarecabu jini buive bdcava caiva
apevu jiva ne jinajiye jipocai. Aru pueno baju
ma]arecabu “Jinajareve” aiva bdacave madre caiva
apevu “Jinajareva”, ne ardjiye jipocai.

11 Que baru maumena corebevuva buojajard iye
muje buiye baquede. Muja pare buiyuriva bacava
iye tdutura cOjijovaiyede, COJIJOV&II‘I buojajard mare
maumena corebevuva. Jijard yOpe muje oainope,
muje cuvaecardque.

12 Maje jave jiyuru, cadatenajiva apevure,
Jamenijica torojuct me jafiume maje jiyede.
Jamenijicu ubi maje jiyede yOpe maje oainope,
maje cuvaecarOque. J&niamecube majare maje
jiyede maje cuvabede.

13Yu ubevu muje jinajiyepe ayu apevure jauéde, pu
muje cavabeta mujare jauéde.

14 Quénora uva yu caive ne cuvardjiyepe ayu

clindturara. Que baru caride mujacapliravy,
cuvariva caiye mujare jawéde aru mujare jaué
pueeno mare, jijard, cadatenajiva ina cuvabevure.
Aru apenumure ndacaplirave, cuvardjive caiye
ndre jauéde aru ndre jaué pueno mare, jinajarama,
cadatenajiva muja cuvabenajivare. Que teni caivu
cllindturu cavardjivabu.

15 Quédeca yoOpe ari, toivaicOjenejaquemavu
Jémenijice @i yavaiyede: “Nai wrard ifis mdcu
pupuiyede cuvabedejaquemavs. Aru ai
quijino ifiz mdacure jauwbedejaquemavw”, ari
toivaicOjenejaquemavs.

NOpe ays, Jamenijicu jiyure @i pOevare nare jauéde
cainumua alyurejaquemavs.

Tito aru pucard éiyovaimara ne narajino Corintoi

16 Jamenijicu Titore cadateiyure daibi mujare
yOpe @i cadateiyure daiyepe yure. Que baru
torojuede jiva Jamenijicure.

17 Tito pare cadateiyubi mujare. Apecu co-
paicdjemecuva fire muje yebai, évacari “Corintoi
copaiyuvua yu”, dme. Que baru ji jéniaiye baquede
fire paredeca, @i copainuquiyepe ays muje yebai,
maumena corebecuva ju dme yure.

18 Que baru jdcunucuyume mujare bedidva. Aru
fique jarocuyamu yu apecs majecure, majape
ju ayure Jesure. Caivua Jesure ju aipOeva me
puedadama ére, @i coyuiye boje Jesus @i yavaiye
méne, &l meadaiyede pOevare.

19 Obedivu ne puedaimuvacari &i coyuiye boje
Jesus &i yavaiye méne, pueno baju ne puedaimume
Macedonia amicurijobordcavae Jesure ju aipOeva

cdjijivaivy, ne beoiye baque boje fire, @i yovaquiyepe
aive fNujare, fuje nuvarajiyede iye tduturare
Judea &micurijobordi.  Cadatecuyume fujare,
Nuje jari corenajiyepe ays me iye muje jiyede.
Me jari coreiyurivebu fuja diede, pOeva ne
mearore jinajiyepe ayw maje jabocu Jesucristo
ne puedaimure aru jddovarajiva maja Jesure ju
aip0eva maumena corebevuva cadateiyurivure
majevu cuve cuvabevure.

20 Yre yovaichjeivubu fiwjare, fiame ne &meina
yavardjiyepe aiva fujare, fuje nuvaiye boje iye
ure tduturare, muje jiyede. Namene ye &meno
jdicOjeiyubeva fujare yoOpe ne jdiyepe ameina
teivare. “Nuje tAuturare favaivubebu”, ubenina
ari coyubejarari poeva.

21Que teni urivabu fiuja pGeva ne jarajiyepe aiva
mearo fuje daiyede cainumua, yOpe Jémenijicui
jdiyepedeca mearo fiuje daiyede. Jamenijica
coredvayube fiuja jinajivare caiye iye tduturare ina
cuve cavabevure. Bbenita urivabu fivja pdeva mare
coreOvaivure diede.

22 Aru ndque jarocuysmu yu apecu majecure,
majape ju ayure Jestre. Nuja buojaivabu majidivu
fire pare cadateiyucure apevure, figje jaiye boje
aipe dari comajiyare. i ]aplalye boje muje borore,
jave napini coreyube muja jinajivare jecubevuva,
cadatenajivure me ina cuve cuvabevure. Que baru
preno baju jdcunuiyucube mujare.

23 POecu @i j€niari jaru Namejare aru ye paruéde
cuvarivure, yoOpe ari, coysjard muja: “Titobe
Pablore ydvayus, Jesure memecays aru majare
Jesure ju aipdevare cadateyw”, ari coywsjard Tito

@l borore. Aru apevua ina pucard @muva ne
borore, y6pe arf, coyujaré “Macedoniacavu Jesure
ne jiye baquede Judeacavu Jesure ju alpOeva cuve
cuvabevure, pdeva ne mearore jinajiyepe aiva maje
jabocu Jesucristore ne puedaimure”, ari coyujara
muja.

24 Nare me copu etari, puedari, cadateni,
jddovajara nare aru ndre daroiva bacavure mare
jdvene ji coyuiye baquede nare muje borore. Nujare
torojure daivabu muja.

9

Jestire ju aipbeva ne jino, cadatenajive apevure

1-2 Apecure mujare toivaicdjene nuiye jaubevu
yure, iye muje jinajiyepe ayu jecubevava, muje
cdjijovaiye boje tauturare apeuju bacardre pu caride
mare. Yu majive muja cadateiyurivare. Que baru
muja Acaya dmicurijobordcavae Jesure ju aipOeva
muje borore, yope ari, coyuvaivae yu ina Macedo-
nia dmicurijobordcavy Jesure ju aipGevare: “Majeva
Acayacavu cojijovaivabuya iye ne jinajiyede ina cuve
cuvabevure apeuju bacarOre pu caride mare”, ari
coyuwvaive yu. Aru muje maumena corebevava
jiyue boje, obediva ina Macedoniacave mare mau-
mena corebevuva jiyurivebu.

34 Ina yObecurd majevu Jeslre ju aipOevare
jarocuysmu yu muje yebai, ne cadatenajiyepe
ayu mujare, muje CO_]IJOV&I‘I buojardjiyepe ayu mu]e
tautarare. Que teni muja jadovarajaramu javene
iye ji coyuiye bdquede muje borore apevua majevs,
Macedoniacavs, ne eaiyede yaque. “Majevu

Acayacavu cojijovaivabuya ne jinajiyede javede”, ari
coyure nuive yu. Nuje eardjiyede muje yebai, muje
cojijovabedu cdreja muje jinajiyede, pare cuyejebu
V4, J1 coyuriduiye baque boje ubenina muje borore.
Aru muja mare cuyejebu pare.

> Que baru jéniaive ina yoGbecurd majevure,
ne nurajiyepe ays muje yebai ji nuquiye
jipocai. Cadatenajarama mujare, ma]e cOjijovarl
buojardjiyepe ayn muje jinajiyede, yope “Jinajaramu”,
muje aiye baquepedeca jipocamia.  Que teni
jddovarajaramu muja ji jicGjememarare, quénora
jlyarivure jecubevuva.

6 Arujara muja iyede. Muje majiévard mearore
daru apevusre, Jamenijicacaplirava mearo
dacacuyume mujare majiovard baju. Bbenita muje
urard mearore daru apevure, Jamenijicucapliravu
mearo dacaceysme mujare wrard baju. Jévari
coyulyeque oteipOecu @i daiyede coyuquijive yu.
Oteip()eca obebeyabea oteiyabeare oteyu baru,
icuyume majiovarOra jéijdrave baquindi. Ybenita
obediyabea oteiyabeare oteyu baru, Icayume
urarora jéijarava baquinoi.

7 Caivae muja coapa jijard muje cauvaecardre yOpe
“Quéno baju jicayumu yu”, muje ari dapiaiyepedeca
muja coapa muje Umei. Chiori jecurive jiyubevupe
yéde jibejard muja. Apecul jicOjeimarape mdre yéde
jibejard. Quénora torojuri jecubevuva jijard muyja,
Jamenijicui ue boje Nai torojuri jecubecuva jiyure.

8 Jamenijica jiys majibi & mearo dacaiyequede,
fjaravaquede, mujare urard baju, ye jaubequiyepe
ays mujare. Aru caiye mujare jawede jiniburu

yOboi, urard pupuquiyebu mujare. Que baru

cuvardjaramu muja mearo  dacalyequede,
ijaravaquede, cadatenajiva apevure.

9 Yope ari, toivaicGjenejaquemavu Jamenijicu @i
yavaiyede Nai pOeca meacu @i borore:

Bi cuvaecardre jivayube jecubecuva ina

cave cuvabevure. Aru &1 mearo
dacaiyede A&rurajarama cainemua, ari

toivaicOjenejaquemavs.

10 Bedidva cojedeca jévari coyuiyeque
coyuquijive yu. Yope oteiye piari buojarl aru
bucurl buojari, oteipdecul Iyepe & dquiyeva aru
@l otequiyeva madre, nopedeca muja mearore
daivae baru muje cuvaeque, cuvardjaramu mujare
jauéde aru muje jinajiyede mdare pueno Dbaju,
mearore dardjiva aru cadatenajivae apeva pOevare.
Jamenijicurecabe jiyu oteiyabeare fai oteipdecure
aru diyede pdeva ne drajiyeva. Brecabe mearore
dare days mujare mare.

11 Que baru & mearo dacaiyequede,
ijaravaquede, urard cuvardjaramu muja cainumsa,
jinajiva apevure jecubevava. Aru obedivu pOeva,
ina majeva Judeacave Jesure ju aipdeva cuve
cuvabevu, torojuede jinajarama Jamenijicure, iye
jlye boje muje jarordjiyede nare fiujaque.

12 Muje jiyede apevure, mearore daivabu, muje
cuvare daiye boje nare jauéde. Bbenita pueno baju
mearore daivabu, obediva pdevare muje jide daiye
boje urard torojuede Jamenijicure.

13 Muje memecaiyede nare iye jiyede muje
jarordjiyeque, jddovarajivabu muja ju aivure
jave dajocabevuva Cristoi ydvaiye méne, aru
muja jivare jecubevuva, cadatenajivaere ndare aru

apevuare mare. Que baru mearore jinajarama ne
puedaimure Jémenijicure.

14 Mujare pare urivu jéniarajarama Jamenijicaque
mujare boje, &1 pare mearo dacaiye boje mujare
bojecubeda @i me boje.

15 Torojuede jinajareve Jamenijicure, @i jiye
baque boje majare pueno baju méne. Pdeva ne
yavaicamuaque ye buojabenama coyuivu diede.

10

Pablo @i majicaino Jestus &i ydvaiye méne beorl

coyuicOjeimara ne daiyena
(1Co1.31)

1 Caride yd&vacari, Jesus @i ydvaiye méne
beori coyuicdjeimaracacs, coyaysbu mujare,
dmecoroivare yure. YOpe Cristoi coyuiyepe pOevare,
nare cadateni aru puedari meacu pOecupe,
nopedeca coyuiyave mujare. Que baru mujare
puedari meacu pOecupe aru mujare cadateiyuri,
paredeca jéniaiva mujare, muje dajocardjiyepe
aye muje dmecoroiyede yure. “Pablo jiducu jarari
buojabebi &i cuede majaque. BYbenita &i cuede
joai majare jocari, jidubecuva jarari buojaibi @i
toivaicOjeiyede apecure paperayocare majare”,
ubenina ariduivebuya muja.

2 Yurecabu jarari buojays mujare ji cuede
mujaque mare. Que baru jéniaiva mujare.
Jarare dabejard yure ji eaquiyede muje yebai.
Mujacava yoOpe ari, “Pablojd dapiarl cOmajivabu
yOpe ijdravacavu Jesure ju abevws, Espiritu Santore
cuvabevuy, ne dapiarl cOmajiyepe. Que baru nape

dari cOmajivabu Pablojd”, sbenina ariduivabuya.
Ina nope ariduivare jaracaysmu yu jave.

3 Jave fiwjatamu ijdravui curive. Ybenita ijaravai
curivavacari, maucuvabevu fiuje mauvare yOpe
ijdravacavu Jesure ju abevu, ne maucuvaepe.

4 Yope churarava ne maucuvaepe ne mauvare
boaicaroveaque, nopedeca fiuja maucuvarivabu
fiuje ari dapiarl coyuiyeque. WUYbenita ari dapiari
coyurl majibevae fuja pOeva ne ari ddpiari
coyulyeque. Quénora Jamenijicu fuwjare majide
daibi @i paruéque, fuje coyurdjiyepe ayu ina
fire maucuvarivare @i yavaiyede jdvene, ne
majinajiyepe ayu ubenina ne ari dapiaiyede.
Nuja, Jamenijicui parsre daimara & majiéque,
jddovaivabu  borocuede Tfiyje mauva ne
dmecoroiyede Nujare.

5 Cainumua ina mujacavu “¢Meara mdrica apevu
pueno?”  ariduive, “Jave dmevw”, wbenina ne
arlduiyede Jémenijicul ydvaiye ména, pbeva ne
coreOvabenajiyepe aiva ]amem]lcm majiéde, fiuja
coyuvaivebu Jamenijicui paruéque, jaddovarajivu
ubenina ne ari ddapiaiyede. Que teni yope chu-
rarava ne vaini turi jéni jacoiyepe ne mauvare,
ju are dardjiyepe aiva nare ne baju jabocure, @i
cOjequiyepe aiva ndre, nopedeca maje jabocu Cri-
store daplaICOJene daivebu fiwja fiuje mauvare, ne
ju ardjiyepe aivu fire fiuje coyuvaiyede Jamenijicui
paruéque.

6 Muje jddovarajiyede me ju aiyurivare
Jamenijicure jaubevuva, Ndjine dardjaramu fuja
mujacavu caivare muje ju abedu.

7 Muja jaivebu aipe drojarivare fuje bajure.

BYbenita majibevu aipe arojarivare fiwjare fivje timei.
Cliindce mujacacue “Jave ydbu Cristo jicw” ayw,
coreOvajacurl ﬁajare mare Cristo jinare

8]i coyulyede nu]a ]esus @l yavaiye méne beori
coyuicOjeimarava fiuje parué cuvaede, yope “¢Meara
mdrica?” aivape coyuyuvacari, yOpe yure coyuiye
jaubepe, ye cuyebecubu yu. Maje jabocu Cristo
fiwjare coyuicOdjememi mujare &l yavaiye méne, fivje
dajocare dardjiyepe ayu mujare muje ju aiyede dire.
Quénora Nujare coyuicOjeimi mujare diede, ﬁuje
parure dardjiyepe ays mujare muje ju aiyede éire.
Que baru cuyebecubu yu ji coyuiyede.

9 Mujare cuavaiyubevu yu yo paperayocare ji
toivaicOjeiyede apecure mujare paruroreca.

10 Cllindce muje jéneboi cucuy, “Pablo
paruéque majicayube majare ydpe majicupe &i
paperayocare, &i toivaicdjeiyede apecure. Ybenita
&l cuede majaque parubecu majicarl buojabecube
majare. Quénora coyuyube yOpe majibecupe”,
ubenina ariduibiya.

11 Bbenita fai que ariduyus coredvajacuri iyede.
Yécaplirave cliindturareca coyucuysmu mujare ji
caquiyede mujaque, yOpe ji toivaicOjeiyepe apecure
paperayocaque ji cuede joai mujare jocari.

12 Jave fwja cllindturupe teiyubeva ina muje
j€neboi curiva “¢Meara mdarica maja apeva pueno?”
arli ddpiaivape.  Aru ndpe paiva madre jévari
coyuiyubevu fiwja. Ndcaplirave majibevatamu.
Corevaicodjeivubuya ne daiyede yOpe ne urdpe. Aru
jévari coyaivabu ne baju.

13 Ybenita fiujacaplirave “¢Meara mdrica?” aivua
baru, coyujebu fiwje daiyede Jamenijicui paruéque

no jobordre quéno, drore fiyjare memecaicGjeame

éire. Nu]are fire memecaicGjeino macarlre jo-
cari, ye ari coyubejebu, yOpe apevu ne coyuiyepe.
Aru no jobord jivuai curivabu muja, fiwjare meme-
caicBjeinoi re.

14 Jamenijicu fiujare coyuicdjeame mujare Cristo
yavaiye méne mamarsmure caiva ne jipocai. Que
baru dabetecara fivja yope & memecaic6jemenope
fiuje copaiyede muje yebai.

15 Nuja “¢Me daivu bdrica maja?” ari coyubevu
apeve ne daiyena, yOpe fuje ddajuroepe o
ne Jamenijicure memecalcmegoboro Nuje

memecaicdjejurordpe éire, yope apevu ne daiyepe.
Quénora fiwja napini coreivaebu mujare pueno baju
ju ardjivare Jesure, memecardjive Jamenijicure
pueno baju muje yebai, ydpe éire memecaicdjeino
macarOpe Nujare.

16 Nope dariburu yo6boi, fiuja napini coreivubu,
coyurl buojardjive Jesis &1 yadvaiye méne &i
meadaiyena pOevare apenoa Imaroai Corinto
apepliravai, droa pOeva ne jdpiabenoai Ccdreja
diede. No jobordtamu mare J&menijicure
memecaicdjeijobord macard fujare. Que teni,
“¢Me daivua bdrica maja?” ari coyubenamu apecu
@l daiyena yOpe figje ddjuroepe, yope apevs ne ari
coyuiyepe.

17 Que baru yope ari, toivaicGjenejaquemavu
Jémenijicu @i yéavaiyede: “Acu pBecu ‘;Jémenijicure
memecays meacus barica? ari coysiyucu baru
&l baju, ndpe ari coyubejacurl. Quénora ‘Meacu
bajube maje jaboca cavard mearocace’, arl

coyujacuria”, aritoivaicdjenejaquemavu ]amem]iCH.

18 Nai “;Jémenijicure memecays mmeacu
barica?” ayure @i baju, Jamenijicucaplirave “Yure
memecays meacuebu”, ari coyubecube. WUbenita
Nai “Jémenijice yure cadateibi ji memecaiyede
fire” ayure, Jamenijicucapliravs, “Yure memecayu
meacubu”, ari coyucuyume.

11

Pablo #i coywino ina borocurivu Jesus @i ydvaiye
méne beorT coyuicOjeimarape teivare
(Fil4.15-18)

! Japiajard ji coyaquiyede mujare caride. Yvu
muje napmajlyepe ayw yure ji coyuquiyede. Yu
majicuvacari fai “;Meacu barica?” ayw &1 bajuma
drumecu bajure, ndpe arl jauquiyebu yure, muje
dajocabenajiyepe ayw ji coyuiye baquede mujare
Jesus &l yavaiye meéne muje pueno baju japiaiyue
boje ape yavaiyede. Que baru napijara yure ji
coyaquiyede.

2 Jamenijicu yure tebutede daibi mujare, yoOpe
ému &l tebuteiyepe mamaco bojuyore, “Mu
cavaceysmu Ore mimarepacova” @i ariburu yoboi
cliindcu émure. Jipaca me jari coreibi mamacore,
0i cubecojiyepe ayu apecu @muque, jicayu Ore
meaco bajure dmeno cubecova Jamenijicui jdinore
jimarepace bacuyére ne purubuoijdrave baquinoi.
Aru 0i jdru apecu @mure, jipacu jarajebu ore.
Nopedeca mujare coredvare dacacu yu Cristore,
muje curdjiyepe ayu aque cliindvape. Que baru
mujare jiyuvu yu dre dmeno cubevuva Jamenijicui
jdinore.

3 Jiduve yu vaiquiyede mujare yOpe vaiye
baquepe Eva bacore. YOpe Nai dda majica @i
jujovaiye baquepe 6 macore, 0i dapiabecojiyepe ays
nurié, 0i dmeina tecojiyepe ays, nopedeca apevu
jejovaiyurivabu mujare, muje dapiabenajiyepe aya
nurié, muje dmeina tenajiyepe ays, dajocaru muje
ju aiyede Cristore aru muje memecaiyede ére
mare. Que baru jiduvs yu.

4 Muja torojurive napivebuya apevu coyuipdeva
ealvure muje Imaroi. Me japiaiyurivabuya ne
coyuiyede Jesurd, coyuivareca apede éra ji coyuiye
baquede jaruvari. Jacopuiyurivabuya apecu de-
cocure ne daroiyumure, daroiyurivareca apecure,
Hai Espiritu Santo ji darore daimu macure jaruvari.
Ju aiyurivabuya ne bueiyede Jesus &i yavaiye méne,
ne que aiyede ubenina, bueivuareca apedejibueiye
baquede jaruvari.

> Nécaplirava yOpe Jesus &i yavaiye méne beori
coyuicOjeimarape teniduivebu. Aru sbenina ari
dapiaivabu mearare ji pueno. Bbenita yacaplravu
coreOvaivu iyede. Ne cdchinocaca dmevu yu. Aru ji
pueno meara dmema na. Ybenita ndrecabu mujare
jaboteivu.

6 Yu vydvays majibecuvacari meacamua
yavaicamuaque, jdve me majivue yu Jesus &l yavaiye
méne. Mujavacari me diede coreodvaivebu, muje
japiaiye baque boje ji coyuiye baquede aru muje
jaiye baque boje ji daiye baquede obedinumua.

7 Apevu pOeva “Pablo &meina teyube, &l ja-
copuiyube boje muje tauturare, @i bueiye boje yope
apevua bueipfeva ne daiyepe”, ubenina aivabuya.
Bbenita ye ameina tebeva yu, ji jacopube boje



2 Corintios 11:8 xlv 2 Corintios 11:12

tduturare, ji bueiye boje Jamenijicui yavaiye méne.
Quénora yOpe muje cachinocacupe teni, memecacu
jl pursdque, ini bojedacuyu yure jauéde. Que
teni coredOvare dacacu mujare bojecubeda Jesus i
yavaiye méne, &4 meadaiyede mujare muje limei
bojecubeda. Que teni mujare yope ji puenocavuape
tede dacacu, mujare memeiye jaube boje, muje
jibenajiyepe ayu yure jauéde.

8 Aru ji cue bdquede muje Tmaroi, buecuyu mujare,
jacopucacu apeva Jesure ju aipOevare, apeno imaroi
cOjijivaivare, ne tduturare, Ini bojedacuyu yure
jauéde. Nare bojedaicOjecacu yure, ndre meme-
cabecuvacari, memecacuys mujare bojecubeda.

9 Ji cue bdquede mujaque, apenumua yure
jauteavi. Bbenita ye apejlene jéniametecacu
mujacace cllindcure. Quénora Macedonia
dmicurijobordcave majevs, ne ju aiye boje
Jestre, ne daroimara macavs edaiva bacava muje
Imaroi, jima yure ne jiyede, ji Ini bojedaquiyepe
aive yure jaweéde. Que baru dinumu macardre
cdrijovametecact Mmujare, yure jaué boje. Aru
mujare ye carijovamecaysmu apensmua Indre,
yure jaué boje.

10 Meavu ji dapiaru ji coyure nuiyede bojecubeda
Jesis @i yavaiye méne cainoa Imaroa, Acaya
dmicurijobordcardare. Yu coywyubu mujare
yavaiyede jdvene. Yu Cristo jicubu. Que baru
borocubevu yu.

11 Ji que coyuiye boje, “Pablo fiujare ubebi”
ubenina ari ddpiabejard muja. Jave wva mujare.
Jémenijicu me coreodvaibi yure pare ucure mujare.

12 Yécaplirave dare nuquijive yope ji darl

cOmajiye baquepe, muje coredvardjiyepe ayu
borocurivare ina muje tduturare jacopuivure,
ne bueiye boje “Pablo memefiume fivjapedeca”,
ubenina ne aiyede.

13 Narecabu “Nujatamu Jesus @i ydvaiye méne
beorl coyuicOjeimara” ubenina aiva.  Bbenita
Jesus @i yavaiye méne beorl coyuicOjeimara jave
dmema. Quénora pOevare jujovaivebu. Ne bajumia
jddovariduivebu yOpe Jesus @i yavaiye méne beori
coyuicOjeimarape.

14 Ne que teiyede, cuavaiye jasbevu majare,
Satanads &i teiye boje. Satandvacari &i baju majibi
jddovafia meacupe, yOpe angelepe.

15 Que baru cuavaiye jaubeva majare Satanare
memecaipdeva, ina “Nujatamu Jests &i yavaiye
méne beori coyuicdjeimara” ubenina aive, ne
jddovaiyede ydpe mearo daivupe. Bbenita
Jamenijicu Ndjine dacuyume ina jujovaivare yope
nare Ndjine daiye jauépe, ne que daiye baque boje.

Pablo “;Meacu bdrica?” i aino drumecupe, Cor-
intocav ne coredvardjiyepe ayu Jesus i ydvaiye méne
beori coyuicOjeimarape teivure

(Hch 9.23-25; 14.5, 19; 16.22-23)

16 Bedidva cojedeca jéniaiva mujare, muje ari
dapiabenajiyepe ayu yure drumecure.  UYbenita
“Pablo drumecubebu” ari dapiaiva baru, japiajara ji
coyuqulyede Yure madre, yOpe ina “Na]atamu Jesus
@l yavaiye méne beorl coyuicdjeimara” ubenina
aivy, arl dapiaive ji puenocave ne coyuiyepe
coyuicOjejara yure, “¢Meacu barica?” ji bajuma ji
aquiyepe aivs.

17 Maje jabocu Jesucristo iyepe paiye coyuiyede
ye coyubejebu. Aru yure madre coyuicOjememi.
Quénora yévacari coyuyubu yOpe arumecu @i
coyuiyepe.

18 Nore muje yebare, “¢Meara madrica?” arl
coyuivabuya ne bajumia, pdeva ne coredvardjiyepe
aivue Namejare aru aipe ne daiyede ijaravuai. Que
baru yu mare quédeca ari coyuyubu.

19 Mujarecabu me majidive muje dépiaru. Que
baru torojurivae japiadavé araumevure. Aru ne
coyulyede napiyava muja.

20 Muja napiyavu ina mujare daicdjeivare yope
ne cdjeimara majurorivape paivare. Napiyavu ina
fvare muje cuvaede, aru ina jujovaivare mujare.
Napiyavu ina dmeina jdivare mujare, “¢Parullvua
bérica fiuja ne pueno?” ari dapiaivare mujare yoOpe
ne cachinocavape. Aru napiyavs ina jara boaivure
muje jijecamure mare.

21]i parube boje, ne népe daiyepe dabetecacu
mujare. Ybenita ji pueno ndre me japiadavé muja.
Que baru cuyevu yu, ji parebe boje.

Pleva “¢Meara marica?” aive ne bajumia
drumevureca Jamenijicai jdinore, ina jidubevuava
nope aru, yu mare jidubecuva ndpe coyayubu.

22 Navacari “Hebreovatamu figja. Que baru
judiova bajutamu aru hebreo &dmicuricamua
yavaicamuare yavaivabu” aivureca, yu madre na-
pedecabu. Navacari “Israel bacui paramenacavabu
Nuja” aivaereca, yu mare napedecabu. Navacari
“Abraham macui paramenacavebu fiwja” aivureca,
yu mdare napedecabu.

23 Aru ndvacari “Cristore memecaivebu fuja”

aivareca, yu ne pueno memecaysbu Cristore.
Bbenita yope drumecupe yavayubu, que ays.

Memecace yu ne pueno. Jabova jéni
jacoima yure d&meina teivare jéni jacoiflami
jilvai obedinumuare, ne pueno. Jabova jara
popeicdjeima yure obedinumuare, ne pueno.
Yainiducacu yu obedinumuare ne pueno.

24 Coyuyubu mujare iye ji yainiduiye baquede.
Cliinapurupe painumua baju ina judiovai jabova
jara popeicdjeima yure ne treinta y nueve baju jara
popeiyede ne boaime dimacajeque daimeque.

25 YObecurinumua baju ina Roma amicurd
jabordcavai jabova jara popeicdjeima yure
jaradoque. Cliinara pOeva caraboaque duvari
boarf jaruvaiyuriduima yure. YObecurinumua baju
jladoct uract ji nuici macard cori bijaiye baque
boje, catecacu yu jia uradai, aru cllindra jori, nuri
coreni, mautecacu cliindfiamine aru cllindjaravare

mare.
26 Apenumuare cucunucCacu yu joai, cOyuCuyu

Jesus @i yavaiye méne obediimaroai.  Aru ji
cucunuiyede, fdjicacu pare. Apenumuare
bejari bijariducacu ji jatariduiyede jia yaboiyede.
Apenumuare tatori favaipOeva ji cuvaede Ini
Navariduima. Apenumuare apevua ji pOeva,
judiovacave, dmedaima yure. Aru apenumsare ina
judiova @mevucava dmedaima yure. Apenumuare
ji cuede Tmaroai, apenumuare pOecubenoi, aru
apenumuare jia uradai mare fidjicacu yu. Aru pdeva
ubenina “mu, Hujecw”, borocuriva ari, Jesure ju
aipOevape teni, na mare dmedaima yure.

27 Apenumuare pare memecacs yu pu uetuyu
baju, eacuyu tduturare, bojedacuyu yure jauéde.

Obedinumuare cimetecacwy, ji memeiye boje. Avaé
ijiteavii yure aru cliifi0ave yure mare. Apenumuare
diyede cuvabetecacu. Apenumuare ji curifiamine
cuvabetecacu. Aru apenumuare CuitGtecaje
jauteavi yure.

28 Aru apede mdre fidjicacu yu. Bbenita caiye iye
pueno, jaravea coapa fdjivaive yu, ji cérijiye boje

29 Cliindcu Ndcacy &1 parubedu &i ju aiyede ]esure
chiori vaivua yu pare. Aru clindca Ndcaca apecui
jgjovaimue mdacu dmeina tedu, ydévacari carijini
Ndjiva pare.

30*¢Meacu barica?” yure aiye jauru ji bajuma, ari
coyuiyubevu yope parucupe. Quénora COyuiyuvy,
muje majinajiyepe ayu yure parubecure ji bajuma.

31 Maje jabocu Jesucristoi mearore jimu, jipacu
mare, majibi jive ji coyuiyede. ®re mearore jiye
jauva majare cainumua.

32Javede Jamenijicu jAdovame yure parubecure
ji bajuma. Damasco dmicuriimaro no jobordcardre
Nai jabocu Aretas ne aimu jaboteame. Apecure
jaboteicOjequemave ina Damascocavure. Nai
jabocu, Aretai epeimu, coreicjequemavu jdipOevare
imaro jedevacobeai, ne jéni jacoridurdjiyepe ayu
yure.

33 Ybenita ji yOvaimara, yure cadateipdeva,
epeima yure pue urapue jivai. Aru no biaido
tarabu jdicobel @émelOvaima yure pu jobordita biaido
apepiiravui, ji dupini nuequiyepe aivu fiai jabocure
jocarl.

12

Pablo #i jdino mdcar0 yope decoboainope

1 Pdecu “¢Meacu bdrica?” ayu bojecubecupe
payube ére aru apevure mare. Bbenita muje japiaiye
boje ina jujovaive ne coyuiyede yavaiyede jave
dmene ji coyulye pueno Jesus &l yavaiyede javene,
jil bajuma coyuiye jauwva yure. Ina bueipOeva
borocurivae “¢Meara marica fiuja apeve pueno?”
adama, ne jdiye boje ydpe decoboainope. Que
adama na. Que baru yu mare coyuquijiva mujare
maje jabocu Jesucristoi jdre daiye baquede yure
yOpe decoboainope aru &i coredvare daiye baquede
yure mare, & majiéquede.

2 Cllindcu @mu, ji coredvaimu, Cristoque cucu
cllindvape, jadme yoOpe decoboainope catorce
paiwjua jipocamia. Yope apecu bajurdcupe
coyuyubu ji bajuma, ji cuyeiye boje. Dinumu
madcarlre Jamenijica nuvame yure pu cavard
mearo @i curli, yObecuritucubuaita, mijina ne
vaitucubu aru aviavai curitucubu puenoi. Yure
nuvahu macu barujibajuque ojitimeque, majibevu
yu. Jamenijicu cliindcuva majibi.

3-4 Majivu yu yure & nuvaimua macure pu Paraiso
dmicurd cavard mearocardita. Nore jdpiacacu yu
yavaiye me bajure, maja pOeva maje yavaicamuaque
ye yavarl buojabevu diede, aru Jémenijica yure
yavaicOjemeteame diede. Bedidva coyayubu mujare,
yure &l nuvaimu macure majicavacari, jibajuque o
ji imeque majibevsu yu.

5 “sMeacu bdrica?” ari coyuquijive no boje, ji
jdino macard decoboainope boje. Bbenita ape
vaiye baquede yure ji bajuma “¢Meacu bdrica?”
ari coyubequijive. Ji bajuma ari coyaquijiva ji

parubede.

6 “sMeacu bdrica?” ari coyure nuiyuca baru
ji bajuma, ji apede jdiye boje yo6pe decoboain-
ope, drumecupe tebejebu, caiye ji coyujuroe jave
boje. BYbenita diede coyubequijive. Mujare me
jaicOjeniduiyubevua yure, ji jiye boje yoOpe de-
coboainope.

Quénora mujare me ]élCOJﬂyaVu yure, muje jdiye
boje ji daiyede aru muje japiaiye boje ji coyulyede

7]i ar1 ddpiabequiyepe ays meacure caiva pueno,
caiye iye me bajure Jamenijicui coreGvare daiye
baque boje yure, Jamenijicu yure fai abujuvai
jabocu Satanare fdjine daicdjeimi. Satands fajine
dari carijovavaibi yure yOpe miuyo jéiyepe ji bajui.

8 Yobecurinumua jéniacaca maje jabocu Cristore,
@l dajocare daquiyepe aywu iye &l Najine daiyede
yure.

9Bbenita yope ari, coyudme: “Dajocare dabecubu
ya mi Najiyede iye parubede daiyede mure.
Quénora cainumua parsre dacaysmu mure ji
mearo dacaiyeque bojecubedajime boje. Que teni
ye jaubequiyebu mure cainumua. Métamu cucu ye
parubecu, yéde daiye majibeca. Dinumumareca
yavacarijddovaiumu ji pareé majiéde, cadatecuyu
mure”, dme maje jabocu Cristo. Que baru yu
torojucu baju “¢Meacu barica?” ari coyure nuquijiva
pueno baju, ji parube boje ji bajuma, cuvacuyu
Cristoi parué majiéde, apeva ne jarajiyepe ayu
diede.

10 Aru, “Meavu” ayubu, torojucu mdre yure ijiéde,
apevu yure ne dmeina yavaiyede, yure jauéde, apevu
yure maucuvari ne fdjine daiyede yure, aru ji
carijiyede. Caiye iye dmeno vaiyede yure Cristo jicu

bae boje, “Meavu yure” ayus, torojuvsa yu. Ji parube
boje, majivu Cristo cadateyure yure ji daiyede i
parué majiéque.

Pablo #i cdrijino Corintocavu Jestre ju aipOevare
boje

11]Ji n6pe toivaicdjeiye boje apecure, drumecupe
teiva yu. Bbenita jauteavé yure, muje japiaiye boje
ina Jesus &l yavaiye méne beori CoybthOJelmarape
teniduive ne borocuri coyuiyede Jesus @i yavaiye
ména aru yurd mare. Namene yure aru yéde ji
paruéde coyuiye jauriduavé mujare. BYbenita muje
coyube boje, coyuiye jauteavi yure ji bajuma.
Na “Pablo bojecubecube”, ubenina avaivabuya.
Bbenita yu bojecubecuvacari, ye ne cachinocacu
dmevu yu. Aru ji pueno meara dmema na.

127i cue baquede mujaque Jamenijicu yure dare
dame pOeva ne jdmene, ne dari majibede, aru ape
paruéque daiyede mare, jddovacuyu yure jave Jesus
@l yavaiye méne beori coyuicdjeimu bajure. Caiye
iye ji daiyede napini dacacu ys.

13 Yu dmevu apeva ne cdchinocaca. Quédeca
mujacaplirave mdre dmeva apevu Jesure ju
aipleva cQjijivaiva ne cdchinocave ji jdinore.
Mearo dacaiyede ye dabetecacu yu pueno baju
apevare boje muje pueno. Jave j€niametecacu
muje tduturare, yope ji j€niaiyepe apevu Jesure ju
aipOeva c@jijivaivare. Hbenita, “Pablo fiujare dmeina
jdfiumebu”, wbenina ari dapiabejard muja. Muje
ubedu ji jéniame maquede muje tauturare, chiori
jéniafiumu muje drumenajiyepe ayu diede.

14Tavede puque jdcunucacu mujare. Aru caride
meadayubu ji cuvede, jdcunucuys mujare bediova

cojedeca. Aru yope jipocai ji daiye baquepedeca,
jéniamecayumu muje tduturare. Muje cuvaede
cuvaiyubeva yu. Quénora cuvaiyuvue yu mujare
Cristo jinava. Mujarecabu yope jimarape yure.
Bbenita mamara d&mevarecabu bojedacaivu
nébucuvare ne drajiyeva. Quénora nébucuvarecabu
bojedacaive némarare ne arajiyeva. Que baru yu
jacopuiyubeva muje tduturare.

15 Yu torojucu baju jicayumu caiye ji cuvaede
aru ji bajure mare, cadatecuys mujare, ji ue
boje mujare. HYbenita mujare pueno baju ure
nufiureca yus, muajacapiravs ji jdinore quijino baju
ure nuivebu yure.

16 Apeve mujaque curive, yOpe ari,
dmecorovaivabuya yure: “Jave Pablo jéniamemi fuje
tduturare. HYbenita jujovari Ifiume Nuje tduturare
majibevuva”, dvaivabuya.

17 ¢Aipe dari mujare jujovari, ifiu buojari yu
muje tduturare? ¢Muje ddpiaru, ina ji jaroimara
macavure jujovaicOjeari mujare?

18 Titore jé€niacacu parurfreca, & nuquiyepe
ays muje yebai. Aru jarocacu apect majecu
Jesure ]u aipOecure dque. ¢Muje dapiaru, T1t0]a
jejovari mujare? Muja me majidivabu jave
Titoja jujovabevu bacavure mujare. Me majivu
yu ndre, yupedeca, cainumua mearore dapiaivare
aru mearore daivare mare. Que baru fiuja ye
jejovabeva mujare.

19 Caiye iye ji toivaicOjeiyede apecure mujare
jari boroteiva bacava dapiabejard muja coyuyure
huje daiyede, muje ari coyurdjiyepe ays “Meavua”
0 “Meamevs”. Muja amevurecabu coyurdjiva

méne 0 meamene fuje daiyede. Quénora
Jémenijicurecabe coyucuyu diede fujare. Ybenita
caiye iye ji toivaicOjeiyeque apecure coyuyubu
yu Jémenijicui jdinore, ji cue boje Cristoque
cliindvupe, muje parure nurajiyepe ayas muje
Umei. Que baru muja, jiva, caiye fiuje daiyeque
cadateiyurivabu mujare.

20Tiduvu yuji copaidaquiyede muje yebai, apevu
mujacave dabevu bardjivare yope mujare jauépe.
Apevu jarari pare ddamateiyurdjichuma. Aru
apevu tebutenajichuma. Apevu jijatenajichuma
ubenina.  Apevua dardjichuma ne baju wurdpe
dapiabevava mearore o dmenore apevare. Apevu
coyurdjichuma dmenore caive ne japiaiyede
apevul borore. Apevu yavardjichuma japiabenoi
dmenore apevui borore. Apevu “¢Meara mdrica
apevue pueno?” ari ddpiardjichuma. Aru apevu
maucuvari, carijovari, boaiyuréjichuma apevure.

Mujacave ne nope daru, ji copaldaqulyede
torojubecuyumu  yu. Aru muja mare
torojubenajaramu, ji jarari fidjine daquiye boje
mujare, muje nOpe dmeina teiye boje.

21 Jiduvae yu ji copaidaquiyede muje yebai
Jamenijicu ji mearore jimu cuyoje tede dacuyure
yure bedidova cojedeca muje jdinore. Apevua
mujacave curivebuya muje dmelimeque. Apevu
mujacave ameina dari curivebuya apevuaque
némarebucuva amevaque. Aru apeva mujacavu
caino dmenore daivebuya. NOpe teni ameina
teima javede. Aru chiomeni oatuvabenama careja
ne daiyede. Quénora dmeina tede nuivabuya.
Chiomeni oatuvabedu ji daquiye jipocai, chiori
ocuyumu yu pare, nare boje.

Pablo & majicaino aru meaicdjeino Corinto-
cavure
(Mt 18.16)

1]i eaquiyebu cari yobecue ji eaiye jacunuiyede
muje yebai. Yope ari, toivaicOjenejaquemavu
Jémenijicu &i yavaiyede: “Nai pdecu apevu ne boro
coyuri adaimu maru, ‘Ameina daysbe’ aive baru i
borore, pucard 0 yobecurd o apeve mare majidive
bacavu &1 dmeina daiye baqueda boro coyuiye jauvu
ndre @i borore”, ari toivaicdjenejaquemavs.

2 i eaquiye jipocamia muje yebai bedidva
cojedeca, parurdreca CcoOyulyuve mujare yo
paperayocaque ji cuede joali mujare jocari. Ji
cari eaquiyede napimecuva jdve jarari fdjine
dacuysmu caive mujacave dmeina dare nuivure.
Javede, ji paque cue baquede mujaque, quédeca
coyucacu paruroreca mujare. Coyucacu mujacavua
dmeina daivure ji eaquiye jipocamia aru caivu
apevure mare.

3 Mujarecabu jéniaiva ji jaddovaquiyepe aivu
yure Cristoi coyuicOjeimua bajure. Ji eaquiyede
jddovacuyumu jave bajuji cuvaede Cristoi paruéde.
Brecabe parubecu dmeca. Quénora parucu ba-
jutame. Que baru parure da(:uyume yure muje
jéneboi, ji najme daquiyepe ayu {ire ju aipdeva
dmeina dari cOmajivare.

4 Cristo jddovamecu bacuvacari @i paruéde ne
pévari boari jaruvaiye baquede éire jocucujaravena,
caride apucu cubl Jémenijicul paruéque. Bpedeca
Nuja @l yavaiye méne beori coyuicdjeimara,
fique curiva  cliindvupe, parubevuavacari,

jddovarajaramu @i paruéde fuje cuvaede, fuje
Ndjine dardjiyede mujacavu dre ju aipdeva dmeina
dari cOmajivure.

5 Jari corevajard muja coapa muje baju,
jddovarajiva ju are nuivare maje jabocu
Jesucristore dajocabevava o dre ju aiyede
dajocaiva bacavare. Me ddapiari corevajara muje
bajumia. Que teni coreoOvardjaramu curivuare
Jesucristoque cliindvupe, éire ju aiva baru. Bbenita
fire ju abevu baru, coredvardjaramu cubevure dque
cliindvupe.

6 Muje coredvardjiyede curivare Jesucristoque
cllindvape, coreOvardjaramu fujare, mujare
coreOvare daiva bacavure, @i yavaiye méne beori
coyuicOjeimara bajure.

7 Nuje eardjiyede, mujacavu dmeina dari cOmajiva
baru, muja coredvardjaramu fiwjare Jesus &l yavaiye
méne beori coyuicOjeimara bajure, fuje fajine
dardjiye boje nare Cristoi paruéque.  Ybenita
Nuja jéniavaiva Jémenijicaque, muje Aameina
dabenajiyepe aiva. Muje dmeina dari cOmajibedu,
Namene ye Ndjine dabenajaramu fiwja paruéque.
Nuje paruéde jddovamenu, “Jesis @i ydvaiye
méne beori coyuicOjeimara dmema”, wbenina ari
dapiardjichuvae muja fiwjare. Ye baju dmevu Hiwjare.
Pare urivebu fiuwja calye pueno, muje mearore
dardjiyepe aivu.

8 Pdeva ne mearore daiyede, daivubu yope
Jémenijical daicOjeiyepe & yavaiye jdveque.
Aru Cristo fiyjare jddovaicOjememi &i paraede
Nuje ameina dardjiyepe ayw ina ydavaiyede javene

daipOevare.  Quénora fwujare jadovaicOjeimi &i
paruéde, fiwje cadatenajiyepe ays ndre.

9 Muje mearore daiyede, parure nuivabu muje
Uimei. Aru mujare fidjine daiye jaubevu fiwjare. Que
baru fiuzja buojabenamu jddovaivua iye paruéde,
Cristoi cuvare daiyede fhujare. Aru parubevupe
teivabu muje jainore. WUYbenita parubevuvacari,
torojuvu fiwja, muje parure nuiye boje muje timei.
Aru cainemua jéniavaivabu Jémenijicuque, @i
parure nure daquiyepe aive mujare muje Umei,
pu mujare ye jaubeta.

10Yo paperayocare toivaicdjeive apecure mujare
ji cuede joal mujare jocari, muje meatenajiyepe
ayumuje daiyede, ji eaquiye jipocamia muje yebai.
Que tedu, mujare fajine daiye ]aabequlyebu yure,
yOpe Cristoi daicdjeiyepe yure caivu éire ju aipdevare

Ameina dari cOmajivare. Brecabe parure dabecu
nujare, fiwje chiore dari, dajocare dardjiyepe ayu
pdevare ne ju aiyede ére. Quénora parure daibi
Nujare, Nuje torojure dari, parure dardjiyepe ayu
nére ne ju aiyede ére.

11 Muja, jive, quénoramu caride. Meatejard muje
daiyede. Aru cainumua pueno baju mearore dare
nujara meja. Me japiar] ju ajard ji coyusiyede
mujare. Cliindturs muje Gme me cujard caiva
muja clindturs. Carijimenoque me cujara muja.
Que daru, Jamenijicu, flai majare ucu aru majare
Carglmenoque cure daya CuCayame ma]aque

12 Me jacoywjard muja mujevere muje jivare
nuri, meje Jamenijica jina mae boje.

13 Caive Jestire ju aipbeva yore curiva
meaicdjedama mujare.

14 Maje jabocu Jesucristo mearo dacajacuri
mujare bojecubeda @i me boje. Majepacu
Jamenijicu, mujare ucwy, ure dajacuri mujare. Aru
Nai Espiritu Santo yoOvajacurl mujare cliindvupe.
Quénoramu.

